[bookmark: _Toc163657819][image: ][image: ]      

[bookmark: _Toc210987755][bookmark: _Toc211279608][bookmark: _Toc213228408][bookmark: _Toc210987756][bookmark: _Toc211279609][bookmark: _Toc213228409]Rhaglen Datblygu’r Gweithlu Gofal Cymdeithasol Cymru (SCWWDP) monitro diwedd blwyddyn ar gyfer 2024 i 2025: Crynodeb o themâu a chanfyddiadau



Hydref 2025






Mae'r ddogfen hon hefyd ar gael yn Saesneg. This document is also available in English. 

Cynnwys


1.	Cyflwyniad	3
2.	Prif ganfyddiadau a datblygiadau’r dyfodol	6
3.	Dadansoddiad o wariant	8
4.	Blaenoriaethau cenedlaethol	17
Blaenoriaeth 1: Adeiladu gweithlu sy’n barod yn ddigidol	35
Blaenoriaeth 2: Addysg a dysgu rhagorol	40
Blaenoriaeth 3: Rhaglenni cymhwyso ac ôl-gymhwyso ar gyfer gwaith cymdeithasol	48
Blaenoriaeth 4: Arweinyddiaeth ac olyniaeth	53
Blaenoriaeth 5: Cyflenwad a siâp y gweithlu	55
5.	Grant hwyluso rhanbarthol	59
6.	Egwyddorion sylfaenol: Llesiant, y Gymraeg a chynhwysiant	60
7.	Anghenion heb eu diwallu	65
8.	Meysydd i’w datblygu yn y dyfodol	66

















1. [bookmark: _Toc213228410]Cyflwyniad

Mae’r adroddiad hwn yn nodi sut y buddsoddwyd grant Rhaglen Datblygu Gweithlu Gofal Cymdeithasol Cymru (SCWWDP) gan awdurdodau lleol yn 2024 i 2025.

Beth yw grant SCWWDP?
Mae SCWWDP yn rhaglen grant sydd wedi hen ennill ei phlwyf i gefnogi hyfforddiant a datblygu’r gweithlu yn y maes gofal cymdeithasol yng Nghymru. Mae’r grant blynyddol gan Gofal Cymdeithasol Cymru yn cael ei ddosbarthu’n rhanbarthol ac mae’n cael ei ddefnyddio gan awdurdodau lleol i gynnal hyfforddiant a gweithgarwch datblygu’r gweithlu yn eu sefydliadau eu hunain ac ar gyfer darparwyr yn y sector annibynnol a gwirfoddol.  
Mae’n ofynnol i awdurdodau lleol ddarparu arian cyfatebol ar gyfer SCWWDP, yr un fath â 30 y cant o’r cyllid a ddarperir gan Gofal Cymdeithasol Cymru. 

Sut mae’r grant yn cael ei reoli?

Rydym yn cyhoeddi gofynion y grant i ranbarthau bob blwyddyn drwy’r ‘cylchlythyr grant’. Mae’r cylchlythyr grant yn cael ei gymeradwyo gan ein Bwrdd, ac mae’n cynnwys gwybodaeth am:

· faint y grant
· sut y gellir ei ddefnyddio am y flwyddyn honno
· sut i wneud cais am yr arian
· sut y dylid rheoli’r grant
· beth yw ein disgwyliadau o ran adrodd a monitro.

Mae rhaglen SCWWDP hefyd yn cynnwys y Grant Hwyluso Rhanbarthol. Nid oes angen i’r cyllid hwn gael ei ariannu’n gyfatebol gan awdurdodau lleol ond rhaid ei ddefnyddio ar flaenoriaethau penodol i hybu ymgysylltu ar draws y sector yn y rhanbarthau. 


Beth sydd yn yr adroddiad hwn? 

Fel rhan o’n gofynion ar gyfer derbyn grant SCWWDP, rhaid i ranbarthau adrodd ar sut maen nhw wedi buddsoddi arian SCWWDP. Mae hyn yn cynnwys yr arian rydyn ni wedi’i ddyrannu, a’r 30 y cant o ‘gyllid cyfatebol’ a gyfrannwyd gan bob awdurdod lleol.

Mae pob rhanbarth yn cael ei archwilio bob blwyddyn gan Archwilio Cymru i wneud yn siŵr bod cyfrif am yr holl arian cyhoeddus sy’n cael ei fuddsoddi yn SCWWDP a’i fod yn cael ei ddefnyddio’n unol â’r cylchlythyr grant.

Yn ogystal â chyllid SCWWDP a’r 30 y cant o arian cyfatebol, mae rhai awdurdodau lleol yn rhoi mwy o wybodaeth am yr arian ychwanegol maent yn ei wario ar hyfforddiant a datblygu’r gweithlu. Nid yw arian ychwanegol yr awdurdod lleol yn wybodaeth orfodol fel rhan o’r broses adrodd ar grant SCWWDP. Nid yw’r wybodaeth hon yn cael ei rhoi bob amser am amryw o resymau, fel y nodir yn ddiweddarach yn yr adroddiad hwn. 
Nid oes yn rhaid i ni gynnwys y wybodaeth hon am wariant ychwanegol awdurdodau lleol, ond rydyn ni’n ei gynnwys os yw’r awdurdod lleol wedi’i ddarparu. Oherwydd hyn, mae gennym ddau ffigwr ar gyfer gwariant. Cyfeirir at un ffigwr fel cyllid craidd SCWWDP, a chyfeirir at y llall fel gwariant ychwanegol gan awdurdodau lleol. Cyfeirir at y ddau ffigwr gyda’i gilydd fel ‘cyfanswm’ neu ‘wariant cyffredinol’.

Mae awdurdodau lleol wedi dweud wrthym ni’n anffurfiol eu bod yn cyfrannu mwy na’r 30 y cant disgwyliedig o arian cyfatebol, ond heb y wybodaeth hon ni allwn greu darlun llawn o allbynnau datblygu’r gweithlu, canlyniadau na thueddiadau ar gyfer y sector gofal cymdeithasol yng Nghymru. Ni fydd yr adroddiad hwn yn cofnodi’r buddsoddiad yn y gweithlu a wneir gan ddarparwyr preifat a’r trydydd sector.
Mae Llywodraeth Cymru hefyd yn darparu grant gweithlu gofal cymdeithasol i awdurdodau lleol, a oedd yn £45m yn 2024 i 2025. Ni fydd unrhyw weithgarwch datblygu’r gweithlu sy’n dod o’r grant hwn yn cael ei gofnodi yn adroddiad SCWWDP.     

Byddwn ni’n ystyried sut y gallwn ni greu darlun mwy cynhwysfawr awdurdodau lleol, rhanbarthau a Llywodraeth Cymru yn y dyfodol. 


Sut mae’r adroddiad wedi’i drefnu?

Mae rhan gyntaf yr adroddiad yn dangos:
· y data ariannol ar sut mae arian SCWWDP wedi cael ei fuddsoddi yn 2024 i 2025 
· ffigurau allweddol, fel niferoedd a hyfforddwyd a gweithgarwch cymwysterau
· lle bo’n bosibl, cymariaethau ar gyfer y tair blynedd ariannol ddiwethaf.
Mae ail ran yr adroddiad:
· yn tynnu sylw at y gweithgarwch yn erbyn y themâu allweddol a amlinellir yng nghylchlythyr grant SCWWDP
· yn cynnwys gwybodaeth am ganlyniadau ac allbynnau pob rhanbarth.

Yn dilyn adolygiad annibynnol yn 2021, roedd blaenoriaethau cenedlaethol grant SCWWDP yn cyd-fynd â themâu penodol yn Cymru Iachach: Ein Strategaeth Gweithlu ar gyfer Iechyd a Gofal Cymdeithasol. Datblygwyd a chyhoeddwyd strategaeth gweithlu ar y cyd ag Addysg a Gwella Iechyd Cymru ym mis Hydref 2020. 

Ar ôl tair blynedd o ddatblygu’r strategaeth gweithlu, cyhoeddwyd Cynllun Cyflawni Gweithlu Gofal Cymdeithasol 2024 i 2027 (cyfeirir ato fel y ‘cynllun cyflawni’) ym Mehefin 2024. Mae’r cynllun cyflawni wedi cael ei lywio gan y sector, gyda dros 350 o bobl yn bresennol ac wedi cyfrannu at ddigwyddiadau rhanddeiliaid a dros 70 o ymatebion i’r ymgynghoriad ffurfiol. Mae’n nodi’r blaenoriaethau ar gyfer ail gam gweithredu’r strategaeth gweithlu ac mae’n cynnwys y camau a fydd yn helpu i symud y gweithlu gofal cymdeithasol ymlaen yn ystod y tair blynedd nesaf.

Gan na all SCWWDP ariannu uchelgais gyfan y strategaeth gweithlu, ac i sicrhau fod y gyllideb bresennol yn cael ei ddefnyddio mewn ffordd gymesur, mae’r grant yn canolbwyntio ar y prif feysydd canlynol:

SCWWDP (arian cyfatebol)
· Adeiladu gweithlu sy’n barod yn ddigidol 
· Addysg a dysgu rhagorol  
· Arweinyddiaeth ac olyniaeth  
· Cyflenwad a siâp y gweithlu  
· Darparu hyfforddiant gwaith cymdeithasol cymhwyso ac ôl-gymhwyso (Mae hyn yn flaenoriaeth y Cynllun Gweithlu Gwaith Cymdeithasol)

Grant Hwyluso Rhanbarthol (heb gyllid cyfatebol)
· Denu, recriwtio a chadw

2024 i 2025 yw’r drydedd flwyddyn lle’r oedd blaenoriaethau cenedlaethol yn y cylchlythyr grant yn cyfateb i rai o themau y strategaeth gweithlu.

Am y tro cyntaf yn 2024 i 2025, fel rhan o broses ymgeisio SCWWDP, gofynnwyd i ranbarthau gynnwys gwybodaeth am anghenion datblygu’r gweithlu sydd heb eu diwallu. Anghenion heb eu diwallu yw’r meysydd gwaith y gellid eu cefnogi pe bai cyllid ychwanegol ar gael yn y dyfodol.

Y prif ganfyddiadau o’r monitro diwedd blwyddyn SCWWDP ar gyfer 2024 i 2025 yw:

· yn gyffredinol, mae cyfanswm y gwariant ar SCWWDP wedi cynyddu 0.5 y cant (£61,542) o £12,694,344 i £12,755,886.

· mae’r buddsoddiad ychwanegol a nodwyd gan awdurdodau lleol (yn ychwanegol at eu 30 y cant o gyllid cyfatebol disgwyliedig) wedi cynyddu 4.2 y cant (o’i gymharu â gostyngiad o 21.3 y cant yn 2023 i 2024). Mae’r cynnydd hwn yn cynnwys llai o awdurdodau lleol (saith o’i gymharu â deg yn flaenorol) a nododd fuddsoddiad ychwanegol uwch na’r arian cyfatebol gofynnol.
· gostyngiad o 0.7 y cant mewn gwariant ar staff sy’n darparu dysgu a datblygu uniongyrchol
· mae 27.6 y cant (£3,013,763) o’r grant yn cael ei wario ar flaenoriaethau cenedlaethol, a’r dau brif faes gwariant blaenoriaethau cenedlaethol SCWWDP yw:
· darparu addysg a dysgu rhagorol, sy’n cynnwys cymwysterau galwedigaethol (42 y cant, £1,266,534)
· darparu hyfforddiant gwaith cymdeithasol cymhwyso ac ôl-gymhwyso (36.7 y cant, £1,104,637).
· roedd cyfanswm gwerth angen heb ei ddiwallu a adroddwyd gan ranbarthau fel rhan o broses ymgeisio 2024 i 2025 yn fwy na £2.7 miliwn.
Defnyddiwyd y grant SCWWDP fel y nodwyd gan y rhanbarthau yn eu datganiadau diwedd blwyddyn i hybu rhaglenni dysgu a datblygu ym mhob un o saith rhanbarth Cymru. Defnyddiwyd y grant i::

· helpu 2,486 o ddysgwyr cymwysterau galwedigaethol, cynnydd o 31.6 y cant o’i gymharu â’r llynedd

· helpu 693 o bobl ar hyfforddiant cymhwyso mewn gwaith cymdeithasol, cynnydd o 2.2 y cant o’i gymharu â’r llynedd

· helpu 416 o bobl gyda hyfforddiant ôl-gymhwyso gwaith cymdeithasol, gostyngiad o 3.7 y cant o’i gymharu â’r llynedd

· helpu 171 o bobl â dyfarniadau arbenigol ôl-gymhwyso gwaith cymdeithasol, er enghraifft, ymarfer galluogi, asesydd budd pennaf a Gweithiwr Proffesiynol Iechyd Meddwl Cymeradwy (AMHP). Roedd hyn yn ostyngiad o 8.6 y cant o’i gymharu â’r llynedd

· ddarparu 134,526 o leoedd hyfforddi, gyda lefelau presenoldeb o 86.2 y cant 

· helpu i gynyddu’r niferoedd sy’n dilyn hyfforddiant a phresenoldeb gan y sectorau gwirfoddol a phreifat.

[bookmark: _Toc213228413][bookmark: _Toc210987760][bookmark: _Toc211279613]Datblygiadau yn y dyfodol 

Drwy adborth y sector a gweithio â phartneriaid rydyn ni wedi nodi meysydd gwaith penodol i’w gwella neu eu datblygu yn ystod y blynyddoedd nesaf, ac sy’n cael eu disgrifio’n fwy manwl yn yr adroddiad hwn, gan gynnwys:

· adeiladu gweithlu sy’n barod yn ddigidol
· ymchwilio ac ymateb i heriau cymhwyso
· gwella mynediad at ddata’r gweithlu 
· gwaith cymdeithasol
· adeiladu darlun llawnach o ddatblygiad y gweithlu gofal cymdeithasol ledled Cymru 

Mae’r adran hon yn rhoi trosolwg o ddadansoddiad gwariant ariannol cyllideb graidd y grant SCWWDP (70 y cant o gyllid a ddarperir gennym ni a 30 y cant o gyllid cyfatebol gan awdurdodau lleol), a’r cyllid ychwanegol a nodwyd gan awdurdodau lleol (yn ychwanegol at eu 30 y cant o gyllid cyfatebol), yn erbyn gwahanol elfennau gan gynnwys staffio, iechyd a diogelwch a gwariant yn erbyn y blaenoriaethau cenedlaethol.

Mae Tabl 1 yn dangos cyfanswm y gwariant ledled Cymru ar gyfer 2024 i 2025 yn erbyn pob un o brif gategorïau cylchlythyr grant SCWWDP, a’r newid canrannol yn erbyn gwariant 2023 i 2024. 


	Tabl 1: Crynodeb o wariant, 2024 i 2025

	
	SCWWDP (70%+30%)
	% newid
	Cyllid ychwanegol awdurdodau lleol a nodwyd
	% newid

	Grant SCWWDP (70%)[footnoteRef:2] [2:  Arian a gyhoeddwyd gan Gofal Cymdeithasol Cymru] 

	7,640,051
	-
	 
	

	30% o gyfraniad awdurdodau lleol[footnoteRef:3] [3:  30 y cant o arian cyfatebol a gyfrannwyd gan bob awdurdod lleol] 


	3,261,951
	-0.4%
	 
	

	Cyllid ychwanegol awdurdodau lleol a nodwyd[footnoteRef:4] [4:  Cyllid ychwanegol a wariwyd gan awdurdodau lleol dros y 30 y cant o arian cyfatebol disgwyliedig.] 


	 
	
	1,853,884 
	

	Cyfanswm gwariant (£)
	10,902,002
	-0.1%%
	1,853,884
	+4.2%

	
	 
	
	 
	

	Staffio
	 
	
	 
	

	Cyflawni[footnoteRef:5] [5:  Mae staff cyflawni’n cynnwys staff a gyflogir i ddarparu dysgu a datblygu, asesiadau seiliedig ar waith a seiliedig ar ymarfer, gan gynnwys asesu cymwysterau achrededig a ddylai fod yn darparu hyfforddiant i’r gweithlu statudol ac anstatudol.   ] 


	5,158,309
	-0.7%
	397,486
	+92.7%

	Rheoli a gweinyddu[footnoteRef:6] [6:  Costau rheoli a gweinyddu yw costau gweithredu o ddydd i ddydd i reoli a gweinyddu’r grant gan gynnwys gweinyddu ariannol, goruchwyliaeth statudol a chydlynu gweithgarwch y grant, sicrhau cydymffurfiaeth â gofynion llywodraethu ac adrodd gan gynnwys cefnogi ceisiadau am grantiau ac adrodd diwedd blwyddyn.] 

	2,543,531
	+8.3%
	276,000
	-30.3%

	 
	 
	
	 
	

	Iechyd a diogelwch[footnoteRef:7] [7:  Mae gwariant iechyd a diogelwch wedi’i gapio, ac ni chaniateir i ranbarthau wario dim mwy na 10 y cant o’u grant ar drefniadau iechyd a diogelwch mae’r cyflogwyr yn gyfrifol amdanynt.] 

	186,400
	-18.4%
	345,170
	-10.6%

	 
	 
	
	 
	

	Blaenoriaethau cenedlaethol

	 
	
	 
	

	Adeiladu gweithlu sy’n barod yn ddigidol 

	161,193
	-18.8%
	1,432
	-91.8%

	Addysg a dysgu rhagorol
 
	1,266,534
	-9.4%
	243,067
	-8.7%

	Darparu hyfforddiant gwaith cymdeithasol cymhwyso ac ôl-gymhwyso  
 
	1,104,637
	-3.6%
	118,486
	-48.4%

	Arweinyddiaeth ac olyniaeth
 
	182,360
	-3.6%
	18,680
	+24.7%

	Cyflenwad a siâp y gweithlu

	147,977
	+24.2%
	39,116
	+102.7%

	Blaenoriaethau eraill[footnoteRef:8] [8:  Blaenoriaethau lleol a rhanbarthol penodol.] 


	151,063
	-11.5%
	414,448
	+69.9%

	
Amrywiant yng nghyfraniad awdurdodau lleol o 30% wedi’i gario drosodd i 2025 i 2026 (1 rhanbarth)
	
12,357
	
	
	

	
	
	
	
	

	Cyfanswm (£)
	10,914,359
	
	1,853,884

· Cyfanswm y gwariant ar SCWWDP yn 2024 i 2025 oedd £12,755,886 o’i gymharu â £12,694,344 yn 2023 i 2024 (cynnydd o £61,542 neu 0.5 y cant o’i gymharu â chynnydd o 1.8 y cant y flwyddyn flaenorol, fel y dangosir yn Ffigur 1). 

· Mae cyfanswm y gwariant yn cynnwys cyllid SCWWDP gennym ni, y 30 y cant o arian cyfatebol a gyfrannwyd gan bob awdurdod lleol ac os yw’r wybodaeth wedi’i rhoi, cyllid ychwanegol awdurdodau lleol (yn ychwanegol at 30 y cant o arian cyfatebol).

· Mae’r cynnydd hwn o 0.5 y cant yng nghyfanswm y gwariant yn ganlyniad tanwariant o £12,357 yn y cyfraniad o 30 y cant gan awdurdodau lleol at gyllid SCWWDP gan un rhanbarth (sydd wedi’i gario drosodd i flwyddyn ariannol 2025 i 2026) ac wedi’i wrthbwyso gan gynnydd a nodwyd mewn cyllid ychwanegol awdurdodau lleol o £73,899 (+ 4.2 y cant). 

	Ffigur 1: Cyfanswm gwariant, y duedd tair blynedd 


	





	Ffigur 2: Cyfran y cyllid 2024 i 2025 

Mae Ffigur 2 yn dangos y rhaniad rhwng cyllid grant SCWWDP, 30 y cant o gyllid cyfatebol gan awdurdodau lleol a’r cyllid ychwanegol a ddarparwyd gan awdurdodau lleol ar ben yr arian cyfatebol gofynnol yn 2024 i 2025.



	


· Roedd y cyllid grant SCWWDP a ddarparwyd gennym ni yn 2024 i 2025 yr un faint ag yn y flwyddyn flaenorol, sef £7,640,051.

· Roedd y cyllid ychwanegol gan awdurdodau lleol, sy’n ychwanegol at eu 30 y cant o arian cyfatebol, yn £1,853,884 yn 2024 i 2025 (cynnydd o £73,899 neu 4.2 y cant o’i gymharu â gostyngiad o 21.3 y cant y flwyddyn flaenorol). 


Tabl 2: Cyllid ychwanegol awdurdodau lleol, y duedd tair blynedd

	Blwyddyn ariannol
	Cyllid ychwanegol awdurdodau lleol
	newid % 
	newid £

	2024 i 2025
	£1,853,884
	+4.2%
	+£73,899

	2023 i 2024
	£1,779,985
	-21.3%
	-£481,916

	2022 i 2023
	£2,261,901
	+32.4%
	+£553,194




· Roedd saith awdurdod lleol heb ddatgan unrhyw fuddsoddiad ychwanegol dros y 30 y cant o arian cyfatebol, o’i gymharu â deg awdurdod lleol yn 2024 i 2025. Roedd y saith awdurdod lleol wedi’u gwasgaru ar draws pedair rhanbarth, o’i gymharu â chwech yn 2023 i 2024. Roedd un rhanbarth heb ddatgan dim cyllid ychwanegol o gwbl yn 2024 i 2025, o’i gymharu â dwy ranbarth yn 2023 i 2024. 

· Nid yw cyllid ychwanegol awdurdodau lleol yn wybodaeth ofynnol yn y broses adrodd y grant SCWWDP. Mae awdurdodau lleol wedi dweud wrthym ni eu bod yn cyfrannu’n ychwanegol at y 30 y cant disgwyliedig o gyllid cyfatebol gofynnol, ond nid yw’r wybodaeth yma’n cael ei adrodd neu ei ddatgan bob tro am y rhesymau canlynol:

· mae rhai awdurdodau lleol yn dewis peidio â rhannu'r wybodaeth hon

· bydd gwasanaethau’n ariannu anghenion ychwanegol o’u cyllidebau eu hunain neu’n darparu digwyddiadau dysgu a datblygu eu hunain heb gynnwys y timau datblygu'r gweithlu

· mae elfen o amrywiaeth mewn codio ariannol rhwng awdurdodau lleol a rhanbarthau 

· defnyddir amser a chapasiti staff i gefnogi datblygiad y gweithlu, ond os yw’r rôl hon wedi’i hariannu’n llawn gan yr awdurdod lleol yna nid yw’r wybodaeth yn cael ei hadrodd. Os yw'r rôl wedi’i hariannu gan SCWWDP, caiff ei hadrodd fel rhan o gostau staffio

· oherwydd pwysau ariannol, mae angen gwneud pethau’n wahanol a defnyddio gwahanol ffyrdd na ellir eu hadrodd, neu sy’n anodd eu cyfrif i ddibenion adrodd, megis: 

· gwasanaethau statudol yn trefnu ac yn ariannu eu datblygiad gweithlu eu hunain drwy gefnogi grwpiau myfyriol
· defnyddio arbenigwyr pwnc o fewn timau gwasanaeth i gefnogi a datblygu eraill 
· digwyddiadau dysgu mewn swydd a gweithdai.  

Mae hyn yn lleihau dibyniaeth ar hyfforddiant a gomisiynir, drwy ddefnyddio arbenigedd mewnol i gefnogi dulliau ehangach wrth ddysgu.  Bydd angen i ni newid sut rydyn ni’n cofnodi cyfleoedd hyfforddiant a dysgu, yn ogystal â meysydd o angen heb eu diwallu. 

· Heb wybodaeth ariannu ychwanegol awdurdodau lleol, ni allwn adrodd ar yr holl allbynnau, canlyniadau a thueddiadau datblygu gweithlu’r sector gofal cymdeithasol yng Nghymru. Hefyd, ni fyddai’r adrodd yn cofnodi’r buddsoddiad yn y gweithlu a wnaed gan ddarparwyr preifat a thrydydd sector. Byddwn ni’n archwilio posibilrwydd o greu darlun llawnach gydag awdurdodau lleol, rhanbarthau a Llywodraeth Cymru. 
	Ffigur 3: Canran gwariant wedi'i rannu’n ôl penawdau adrodd gofynnol, 2024 i 2025 

Mae Ffigur 3 yn dangos y canran  gwariant ar draws y penawdau y mae angen i awdurdodau lleol adrodd arnyn nhw. Mae ffigurau SCWWDP yn cynnwys yr arian cyfatebol o 30 y cant, tra bod y ffigur ‘cyffredinol’ yn cynnwys cyllid yr awdurdodau lleol a ddarparwyd yn ychwanegol at yr arian cyfatebol o 30 y cant.

· Yn 2024 i 2025 roedd 70.6 y cant o wariant SCWWDP ar staffio (mae hyn yn cynnwys staff cyflwyno, rheoli a gweinyddol) o’i gymharu â 36.3 y cant o gyllid ychwanegol yr awdurdodau lleol. Mae costau staffio yn cyfrif am 65.7 y cant o'r gwariant cyffredinol yn 2024 i 2025.

· Mae Ffigur 4 a Thabl 3 yn dangos rhaniad y gwariant yn erbyn staffio o ran gwariant a chanran o’r grant cyffredinol.

· Mae Tabl 3 yn dangos bod y gost i awdurdodau lleol o reoli a gweinyddu’r grant SCWWDP wedi cynyddu 8.3 y cant yn 2024 i 2025, o’i gymharu â chynnydd o 0.3 y cant yn y flwyddyn flaenorol. Roedd hyn yn dod o gostau uwch mewn pedair o’r saith rhanbarth. Roedd cyllid ychwanegol awdurdodau lleol dros y 30 y cant o arian cyfatebol yn dangos gostyngiad o 30.3 y cant mewn costau rheoli a gweinyddu a arweiniodd at gynnydd cyffredinol mewn gwariant ar reoli a gweinyddu o 2.7 y cant yn 2024 i 2025.

· Y costau rheoli a gweinyddu yw:

· costau gweithredol o ddydd i ddydd i reoli a gweinyddu’r grant gan gynnwys gweinyddu ariannol, goruchwylio strategol a chydlynu gweithgarwch y grant

· sicrhau cydymffurfiaeth â gofynion llywodraethu ac adrodd gan gynnwys cefnogi ceisiadau am grant ac adrodd diwedd blwyddyn.

· Bu gostyngiad bychan yng nghostau staff cyflawni’r grant SCWWDP am y tro cyntaf mewn tair blynedd, gyda gostyngiad o 0.7 y cant yn 2024 i 2025 o’i gymharu â chynnydd o 9.2 y cant y flwyddyn flaenorol. Fodd bynnag, gwelodd cyllid awdurdodau lleol dros y 30 y cant o arian cyfatebol, gynnydd o 92.7 y cant yng nghostau staff cyflwyno gan arwain at gynnydd cyffredinol yn y gwariant ar staff cyflwyno o 2.9 y cant yn 2024 i 2025. 

· Staff cyflwyno yw: 
· staff a gyflogir i ddarparu dysgu a datblygu.

· staff sy’n darparu asesiadau yn y gwaith ac sy’n seiliedig ar ymarfer, gan gynnwys asesu cymwysterau achrededig. Dylen nhw fod yn darparu hyfforddiant ar gyfer y gweithlu statudol ac anstatudol ar lefel leol. Gallan nhw hefyd fod yn darparu gweithgareddau datblygu’r gweithlu sy'n cyd-fynd â'r blaenoriaethau cenedlaethol.
· Mae’r cylchlythyr grant yn dweud fod yn rhaid defnyddio'r gyfran fwyaf o'r grant ar gyfer dysgu, datblygu a chymwysterau (gan gynnwys costau staff i ddarparu hyfforddiant). Yn 2024 i 2025, cafodd 47.3 y cant o’r grant SCWWDP ei wario ar staff cyflwyno.

· Fel y nodwyd uchod, nid yw data cyllido ychwanegol awdurdodau lleol wedi’i roi bob tro, felly mae’n bosibl nad yw’r data a gyflwynir yn yr adroddiad hwn yn adlewyrchiad cywir o gyfanswm y gwariant. Er enghraifft, mae rhai rolau mewn awdurdodau lleol sy’n cynorthwyo’r gweithlu gofal cymdeithasol, ond ni fyddan nhw wedi’u dangos am eu bod yn cael eu hariannu’n gyfan gwbl gan yr awdurdod lleol.




	Ffigur 4: Gwariant ar staffio, 2024 i 2025 


	 



Tabl 3: Gwariant ar staff, y duedd tair blynedd
	
	
	
	
	
	
	

	SCWWDP
	Staff cyflawni
	Rheoli a gweinyddu

	
	£
	newid £ 
	newid % 
	£
	newid £ 
	newid % 

	2024/2025
	£5,158,309
	-£35,533
	-0.7%
	£2,543,531
	+£194,605
	+8.3%

	2023/2024
	£5,193,842
	+£438,854
	+9.2%
	£2,348,926
	+£6,084
	+0.3%

	2022/2023
	£4,754,988
	+£178,771
	+3.9%
	£2,342,842
	-£45,571
	-1.9%

	
	
	
	
	
	
	

	Cyllid ychwanegol awdurdodau lleol
	Staff cyflawni
	Rheoli a gweinyddu

	
	£
	newid £ 
	newid % 
	£
	newid £ 
	newid % 

	2024/2025
	£397,486
	+£191,181
	+92.7%
	£276,000
	£-119,773
	-30.3%

	2023/2024
	£206,305
	-£310,521
	-60.1%
	£395,773
	-£26,914
	-6.4%

	2022/2023
	£516,826
	+£270,034
	+109.4%
	£422,687
	+£176,060
	+71.4%

	
	
	
	
	
	
	

	Cyffredinol
	Staff cyflawni
	Rheoli a gweinyddu

	
	£
	newid £ 
	newid % 
	£
	newid £ 
	newid % 

	2024/2025
	£5,555,795
	+£155,648
	+2.9%
	£2,819,530
	+£74,832
	+2.7%

	2023/2024
	£5,400,147
	+£128,333
	+2.4%
	£2,744,699
	-£20,830
	-0.8%

	2022/2023
	£5,271,814
	+£448,805
	+9.3%
	£2,765,529
	+£130,489
	+5.0%

· Mae gwariant ar iechyd a diogelwch wedi’i gapio ac ni chaniateir i ranbarthau wario mwy na 10 y cant o’u grant ar drefniadau iechyd a diogelwch y mae’r cyflogwyr yn gyfrifol amdanyn nhw.

· Yn 2024 i 2025 bu gostyngiad yn y gwariant ar iechyd a diogelwch fel cyfran o’r grant SCWWDP, gydag 1.7 y cant o’r grant yn cael ei wario ar iechyd a diogelwch o’i gymharu â 2.1 y cant yn y flwyddyn flaenorol. Roedd un rhanbarth heb wario dim o’i grant SCWWDP ar iechyd a diogelwch yn 2024 i 2025 gyda gwariant y rhanbarthau eraill yn amrywio rhwng 0.6 y cant a 3.4 y cant, sydd o fewn y lwfans o 10 y cant. 

· Mae Tabl 4 yn dangos bod cyllid SCWWDP a wariwyd ar iechyd a diogelwch wedi gostwng o £228,541 yn 2023 i 2024 i £186,400 yn 2024 i 2025, gostyngiad o 18.7 y cant. Mae hon yn duedd gadarnhaol o ran y gostyngiad yn y grant SCWWDP a ddefnyddir ar gyfer hyfforddiant deddfwriaethol oherwydd, pe bai’r grant yn cael ei leihau neu’n dod i ben, byddai’r rhanbarthau’n dal i fodloni eu anghenion iechyd a diogelwch cyfreithiol gofynnol. Mae’n dangos pa mor werthfawr yw’r grant y tu hwnt i hyfforddiant iechyd a diogelwch hanfodol.

· Roedd iechyd a diogelwch yn cyfrif am 18.6 y cant o gyllid ychwanegol awdurdodau lleol yn 2024 i 2025, sef gostyngiad o 10.6 y cant o’i gymharu â’r flwyddyn flaenorol.

Tabl 4: Gwariant iechyd a diogelwch, y duedd tair blynedd

	
	Gwariant grant SCWWDP
	% o grant SCWWDP
	% newid
	Gwariant cyllid awdurdodau lleol ychwanegol
	% cyllid awdurdodau lleol ychwanegol
	% newid

	2024/2025
	£186,400
	1.7%
	-18.7%
	£345,170
	18.6%
	-10.6%

	2023/2024
	£228,451
	2.1%
	-8.7%
	£386,153
	21.7%
	+12.4%

	2022/2023
	£250,176
	2.4%
	+15.7%
	£343,440
	15.2%
	+18.7%

	2021/2022
	£216,182
	2.1%
	+19.2%
	£289,446
	16.9%
	+15.0%











	Ffigur 5: Gwariant ar iechyd a diogelwch, 2024 i 2025 

· Daw’r blaenoriaethau cenedlaethol ar gyfer datblygu’r gweithlu yn y cylchlythyr grant o themâu’r strategaeth gweithlu tymor hir. Y rhain yw

· adeiladu gweithlu sy’n barod yn ddigidol  
· addysg a dysgu rhagorol  
· darparu hyfforddiant gwaith cymdeithasol cymhwyso ac ôl-gymhwyso    
· arweinyddiaeth ac olyniaeth  
· siâp a chyflenwad y gweithlu. 

· Gall rhanbarthau hefyd ddefnyddio’r cyllid i ariannu blaenoriaethau eraill a nodwyd ar lefel leol a rhanbarthol.

· Yn 2024 i 2025, roedd 27.6 y cant o wariant SCWWDP (£3,013,763) yn unol â’r blaenoriaethau cenedlaethol, sy’n ostyngiad bychan o’i gymharu â’r flwyddyn flaenorol (29.6 y cant, £3,227,248 yn 2023 i 2024)

· Mae staff cyflwyno sy’n darparu dysgu a datblygu uniongyrchol hefyd yn darparu gweithgareddau sy’n gysylltiedig â’r blaenoriaethau cenedlaethol. Mae gwariant SCWWDP ar staff cyflwyno yn cael ei grybwyll yn gynharach yn yr adroddiad hwn.

· Mae gwariant ar flaenoriaethau cenedlaethol SCWWDP (3,013,763) yn parhau i ymwneud ag addysg a dysgu’n bennaf, sy’n cynnwys cymwysterau galwedigaethol (42.0 y cant, £1,266,534), yn ogystal â darparu hyfforddiant gwaith cymdeithasol cymhwyso ac ôl-gymhwyso (36.7 y cant, £1,104,637).

· Darperir hyfforddiant mewn rhanbarthau yn bennaf ar lefel awdurdod lleol, a rhoddir enghreifftiau gan y rhanbarthau o ystod yma o waith. Mae pob rhanbarth yn darparu dysgu a datblygu ac sy’n cynnwys cymysgedd o ddysgu hunangyfeiriedig, adnoddau ar-lein, ystafelloedd dosbarth rhithwir a hyfforddiant wyneb yn wyneb. Mae hyn yn dangos dull hyblyg ac ymatebol o ddatblygu’r gweithlu.

· Mae pob rhanbarth yn defnyddio platfformau dysgu sydd ar gael i ddarparwyr mewnol ac allanol.

	Ffigur 6: Gwariant ar flaenoriaethau cenedlaethol, rhanbarthol a lleol, 2024 i 2025 


	 

	Ffigur 7: Canran y gwariant ar flaenoriaethau cenedlaethol, rhanbarthol a lleol, 2024 i 2025 

	

	Ffigur 8: Newid canrannol yn y gwariant ar flaenoriaethau cenedlaethol, rhanbarthol a lleol, 2024 i 2025 


	


· Mae Ffigur 8 yn dangos y newid mewn gwariant ar y blaenoriaethau cenedlaethol a blaenoriaethau eraill ac mae tabl 5 yn dangos y wybodaeth am y dair blynedd ariannol ddiwethaf.

· Roedd cynnydd mewn gwariant SCWWDP ar gyflenwad a siâp y gweithlu (+24.2 y cant) o’i gymharu â’r flwyddyn flaenorol, gyda gwariant ar yr holl flaenoriaethau eraill wedi gostwng. Er bod gostyngiad yn y gwariant o’i gymharu â’r flwyddyn flaenorol dylid nodi, wrth edrych ar y dair blynedd ddiwethaf mae’r gwariant fel cyfran o’r grant SCWWDP ar bob un o’r blaenoriaethau cenedlaethol wedi aros tua’r un peth.

· Roedd y cynnydd mwyaf mewn gwariant SCWWDP a gwariant awdurdodau lleol ar y flaenoriaeth genedlaethol cyflenwad a siâp y gweithlu (+ 24.2 y cant a +102.7 y cant yn y drefn honno).

· Roedd yn galonogol gweld mwy o bwyslais ar y flaenoriaeth genedlaethol hon, sy’n adlewyrchu’r gwaith wedi’i dargedu a’r cymorth i gynllunio’r gweithlu yn ystod y blynyddoedd diweddar. Yn 2023, cynhaliwyd ymarferiad cwmpasu aeddfedrwydd i asesu cynnydd pob awdurdod lleol ar eu siwrnai o gynllunio’r gweithlu. Gan adeiladu ar yr wybodaeth hon, buom yn gweithio mewn partneriaeth â Cymdeithas Llywodraeth Leol Cymru CLlLC a’r Gymdeithas Llywodraeth Leol (Lloegr) i gyflwyno cyfres o weithdai a sesiynau yn ystod 2024 i 2025. Nod y rhain oedd cryfhau  ein dulliau o gynllunio’r gweithlu, gyda phwyslais arbennig ar wasanaethau cymdeithasol. Yn 2025 i 2026 byddwn yn parhau â cham nesaf y gwaith hwn drwy ymgysylltu’n uniongyrchol â phob awdurdod leol i weld pa gymorth  sydd ei angen i ddatblygu ymhellach eu dulliau o gynllunio’r gweithlu mewn gwasanaethau cymdeithasol.

· Mae awdurdodau lleol hefyd yn cyfrannu helpu â  chyflenwad a siâp y gweithlu, gyda chostau cysylltiedig yn aml wedi’u cofnodi o dan wariant ar staff cyflwyno lle mae rolau’n cael eu hariannu gan y SCWWDP. Fodd bynnag, mae rhai staff yn cael ei ariannu’n gyfan gwbl gan awdurdodau lleol nad yw o reidrwydd yn cael ei ddangos yn yr adroddiad. Er enghraifft, mewn rhai awdurdodau lleol, mae cynllunio’r gweithlu, siâp a chyflenwad yn dod o fewn cylch gwaith adnoddau dynol yn hytrach na thimau datblygu’r gweithlu sy’n cael eu cefnogi gan SCWWDP, a all olygu nad yw’r gwaith yma yn cael ei adrodd yn llawn.

· Y gostyngiad mwyaf arwyddocaol mewn gwariant SCWWDP a chyllid ychwanegol awdurdodau lleol oedd ar adeiladu gweithlu sy’n barod yn ddigidol, gyda gostyngiadau o 18.8 y cant a 91.8 y cant. 

· Nododd rhanbarthau  mai datblygu sgiliau digidol ac adeiladu gweithlu sy’n barod yn ddigidol yn aml yw’r  flaenoriaeth isaf oherwydd prinder cyllid. Er hyn, yn ystod 2024 i 2025, roedd rhanbarthau ac awdurdodau lleol yn ymwybodol, ac mewn rhai achosion, yn cyfrannu at ddatblygiad ein Dyfais Botensial Ddigidol .Roedden nhw’n aros am ei ganfyddiadau, gan y byddai’r argymhellion yn llywio datblygiad y gweithlu a hyfforddiant sgiliau digidiol o 2026 i 2027 ymlaen.

· Er bod y gyfran gyffredinol o wariant grant SCWWDP ar ddyfarniadau gwaith cymdeithasol cymhwyso ac ôl-gymhwyso yn parhau tua’r un fath, wrth edrych ar y gyfran fel cyfanswm o’r gwariant ar y blaenoriaethau cenedlaethol, unwaith eto fe welir cynnydd.

· Yn 2024 i 2025, roedd y gwariant ar waith cymdeithasol cymhwyso ac ôl-gymhwyso yn cyfrif am 36.7 y cant o’r gwariant SCWWDP ar flaenoriaethau cenedlaethol, i fyny o 35.5 y cant yn 2023 i 2024 a 32.4 y cant yn 2022 i 2023. 

· Er bod buddsoddiad mewn gwaith cymdeithasol yn hanfodol – ni all y sector weithredu heb weithlu gwaith cymdeithasol datblygedig. Mae risg parhaus bod ffocysu gwariant yn y maes hwn arwain at dan-fuddsoddiad yn y gweithlu ehangach sydd ddim yn weithwyr cymdeithasol, sydd hefyd yn hanfodol mewn darparu gofal a chymorth o safon uchel. Mae gweithwyr cymdeithasol cymwysedig yn cyfrif am 11.2[footnoteRef:9] y cant o gyfanswm y gweithlu gofal cymdeithasol cofrestredig. [9:  Gweithwyr Cymdeithasol cymwysedig (fel eu prif gofrestriad) ar 31 Mawrth 2024 gan ddefnyddio data cofrestru Gofal Cymdeithasol Cymru] 


· Mae’n ddiddorol nodi fod cyllid ychwanegol awdurdodau lleol ar gyfer gwaith cymdeithasol cymhwyso ac ôl-gymhwyso wedi gostwng yn sylweddol, gostyngiad o 48.4 y cant yn 2024 i 2025. Fodd bynnag, am nad yw data ar gyllid ychwanegol awdurdodau lleol bob amser yn gyson, mae’n bosibl nad yw’r ffigur hwn yn adlewyrchiad cywir o union lefel y buddsoddiad.

· Mae’r adborth yn awgrymu bod cyllid yn dylanwadu’n gryf y ffocws ar gymhwyso ac ôl-gymhwyso gwaith cymdeithasol. Fel rhan o’n hymgysylltiad â’r sector gwaith cymdeithasol rydyn ni wrthi’n casglu ac yn rhannu adborth â Llywodraeth Cymru, gan gynnwys pryderon am lefelau bwrsariaethau â chyllido. Rydyn ni hefyd yn tynnu sylw at sut gall trefniadau cyllido cyfredol effeithio ar recriwtio a chadw myfyrwyr gwaith cymdeithasol, i helpu lywio penderfyniadau polisi yn y dyfodol. 

· Yn dilyn gostyngiad sylweddol yn 2023 i 2024, cynyddodd cyllid ychwanegol a nodwyd gan awdurdodau lleol ar gyfer arweinyddiaeth ac olyniaeth,  24.7 y cant yn 2024 i 2025. Rydyn ni wedi bod yn cydweithio’n agos ag awdurdodau lleol i roi arweiniad cliriach ar sut y dylid categoreiddio gwybodaeth ariannol wrth adrodd yn erbyn blaenoriaethau cenedlaethol. Gall y gwelliant hwn ddangos adrodd mwy manwl â phwyslais lleol ar gryfhau arweinyddiaeth a chynllunio olyniaeth.

· Yn 2024 i 2025, bu cynnydd nodedig o 69.9 y cant yn y cyllid ychwanegol gan awdurdodau lleol a ddynodwyd i 'flaenoriaethau eraill’ o’i gymharu â 2023 i 2024. Mae’r categori hwn yn aml yn adlewyrchu blaenoriaethau lleol a rhanbarthol penodol, ac yn y cyfnod adrodd hwn daeth y data o phum rhanbarth. Roedd y gwariant yn cynnwys:

· Buddsoddiad ychwanegol mewn mentrau rhanbarthol i ddenu, recriwtio a chadw
· Gorbenion rhanbarthol a chyllidebau heb eu dynodi
· Prynu adnoddau a chyfarpar
· Hyfforddiant lleol ar feysydd gwasanaeth penodol, gan gynnwys:
· Diogelu
· Ymarfer yn seiliedig ar gryfderau
· Iechyd meddwl (Diogeliadau rhag Colli Rhyddid (DoLS), Diogeliadau Amddiffyn Rhyddid (LPS) a’r Deddf Galluedd Meddyliol (MCA))
· Rhaglenni sefydlu
· Mentrau llesiant
· Datblygu’r gweithlu sy’n cyd-fynd â’r Fframwaith Maethu Plant Cenedlaethol
· Cyfraniadau ychwanegol tuag at staff cyflawni mewn timau plant a theuluoedd

















Tabl 5: Gwariant ar flaenoriaethau cenedlaethol, rhanbarthol a lleol, y duedd tair blynedd
	Adeiladu gweithlu sy’n barod yn ddigidol

	
	Gwariant grant SCWWDP
	% o grant SCWWDP
	% newid
	Gwariant cyllid awdurdodau lleol ychwanegol
	% cyllid awdurdodau lleol ychwanegol
	% newid

	2024/2025
	£161,193
	1.5%
	-18.8%
	£1,432
	0.1%
	-91.8%

	2023/2024
	£198,534
	1.8%
	-5.3%
	£17,464
	1.0%
	+12.7%

	2022/2023
	£209,710
	2.1%
	
	£15,500
	0.7%
	

	

	Addysg a dysgu rhagorol

	
	Gwariant grant SCWWDP
	% o grant SCWWDP
	% newid
	Gwariant cyllid awdurdodau lleol ychwanegol
	% cyllid awdurdodau lleol ychwanegol
	% newid

	2024/2025
	£1,266,534
	11.6%
	-9.4%
	£243,067
	13.1%
	-8.7%

	2023/2024
	£1,397,797
	12.8%
	+17.8%
	£266,321
	15.0%
	-28.4%

	2022/2023
	£1,186,963
	11.6%
	
	£371,891
	16.4%
	

	

	Dyfarniadau cymhwyso ac ôl-gymhwyso mewn gwaith cymdeithasol

	
	Gwariant grant SCWWDP
	% o grant SCWWDP
	% newid
	Gwariant cyllid awdurdodau lleol ychwanegol
	% cyllid awdurdodau lleol ychwanegol
	% newid

	2024/2025
	£1,104,637
	10.1%
	-3.6%
	£118,486
	6.4%
	-48.4%

	2023/2024
	£1,146,467
	10.5%
	+21.0%
	£229,677
	12.9%
	+71.9%

	2022/2023
	£947,860
	9.3%
	
	£133,585
	5.9%
	

	

	Arweinyddiaeth ac olyniaeth

	
	Gwariant grant SCWWDP
	% o grant SCWWDP
	% newid
	Gwariant cyllid awdurdodau lleol ychwanegol
	% cyllid awdurdodau lleol ychwanegol
	% newid

	2024/2025
	£182,360
	1.7%
	-6.2%
	£18,680
	1.0%
	+24.7%

	2023/2024
	£194,489
	1.8%
	-2.8%
	£14,974
	0.8%
	-68.0%

	2022/2023
	£200,177
	2.0%
	
	£46,822
	2.1%
	

	

	Cyflenwad a siâp y gweithlu

	
	Gwariant grant SCWWDP
	% o grant SCWWDP
	% newid
	Gwariant cyllid awdurdodau lleol ychwanegol
	% cyllid awdurdodau lleol ychwanegol
	% newid

	2024/2025
	£147,977
	1.4%
	+24.2%
	£39,116
	2.1%
	+102.7%

	2023/2024
	£119,191
	1.1%
	-25.4%
	£19,294
	1.1%
	-30.4%

	2022/2023
	£159,820
	1.6%
	
	£27,702
	1.2%
	

	

	Blaenoriaethau eraill

	
	Gwariant grant SCWWDP
	% o grant SCWWDP
	% newid
	Gwariant cyllid awdurdodau lleol ychwanegol
	% cyllid awdurdodau lleol ychwanegol
	% newid

	2024/2025
	£151,063
	1.4%
	-11.5%
	£414,448
	22.4%
	+69.9%

	2023/2024
	£170,770
	1.6%
	-21.6%
	£243,997
	13.7%
	-36.4%

	2022/2023
	£217,973
	2.1%
	
	£383,447
	17.0%

· Mae Tabl 6 yn dangos gostyngiad bychan yn 2024 i 2025 yn nifer y llefyedd hyfforddi a archebwyd (-0.5 y cant) a chynnydd yn nifer y bobl a oedd yn bresennol (+3.5 y cant) o’i gymharu â 2023 i 2024. Mae’r cynnydd mewn presenoldeb yn awgrymu bod mwy o bobl yn cymryd rhan ac yn ymgysylltu â'r hyfforddiant sydd ar gael. 

· Bu gostyngiad yn nifer y llefydd hyfforddi a archebwyd gan y sector statudol a ‘gwasanaethau eraill’. Mae gwasanaethau eraill yn cynnwys unrhyw wasanaethau y tu allan i’r gwasanaethau statudol, preifat a gwirfoddol a gallan nhw gynnwys iechyd, yr heddlu, addysg, gofalwyr di-dâl a gwirfoddolwyr.

· Bu cynnydd sylweddol yn nifer y llefydd hyfforddi a archebwyd gan y sector gwirfoddol (+41.5 y cant), ynghyd â thwf graddol yn y sector preifat (+3.6 y cant). Cododd y lefelau presenoldeb hefyd yn y ddau sector, gyda chynnydd o 8.9 y cant yn achos y sector gwirfoddol a chynnydd o 11.9 y cant yn y sector preifat, gan ddangos mwy o bobl yn cymryd rhan mewn cyfleoedd hyfforddi.

· Roedd gwasanaethau eraill wedi gweld gostyngiad yn nifer y llefydd hyfforddi a oedd wedi’u harchebu (-15.8 y cant) ac yn nifer y bobl a oedd yn mynychu hyfforddiant (-17.6 y cant) sy’n awgrymu rhwystrau posibl neu newidiadau mewn blaenoriaethau hyfforddi sydd angen ymchwiliad pellach i ddeall pam.

Tabl 6:Llefydd hyfforddi a lefelau presenoldeb, 2024 i 2025

	
	Llefydd hyfforddi a archebwyd
	Pobl yn mynychu

	
	Nifer
	% y newid o’r flwyddyn flaenorol
	Nifer
	% y newid o’r flwyddyn flaenorol

	Statudol
	102,164
	-0.7%
	90,633
	+4.2%

	Gwirfoddol
	3,552
	+41.5%
	2,206
	+8.9%

	Preifat
	20,109
	+3.6%
	15,899
	+11.9%

	Arall
	19,416
	-15.8%
	7,164
	-17.6%

	Cyfanswm
	134,526
	-0.5%
	115,902
	+3.5%



· Fel y gwelir yn Nhabl 7, ni ddisgynnodd llefydd hyfforddi a archebwyd ym mhob un awdurdod lleol yng Nghymru. Mewn gwirionedd, nododd bron hanner (45.5 y cant) yr awdurdodau lleol gynnydd yn nifer y llefydd hyfforddi a archebwyd, a gwelodd 40.9 y cant hefyd gynnydd yn nifer y bobl a oedd yn bresennol mewn hyfforddiant o’i gymharu â’r flwyddyn flaenorol.

· O’i gymharu â’r flwyddyn flaenorol, nododd mwy o awdurdodau lleol gynnydd yn nifer y llefydd hyfforddi a archebwyd,a chynyddodd presenoldeb o gyfeiriad y sectorau statudol a gwirfoddol. Ond, gwelodd llai o awdurdodau lleol gynnydd tebyg mewn archebion hyfforddiant a phresenoldeb o’r sectorau preifat ac eraill o’i gymharu â 2023 i 2024.

Tabl 7: Awdurdodau lleol yn profi cynnydd mewn llefydd hyfforddi a lefelau presenoldeb, 2024 i 2025

	
	Cynnydd yn nifer y llefydd hyfforddi a archebwyd
	Cynnydd yn nifer y bobl a fynychodd

	
	Nifer yr awdurdodau lleol
	% o awdurdodau lleol
	Newid mewn nifer
	Nifer yr awdurdodau lleol
	% o awdurdodau lleol
	Newid mewn nifer

	Statudol
	12
	54.5%
	+3
	11
	50.0%
	+2

	Gwirfoddol
	10
	45.5%
	+4
	10
	45.5%
	+2

	Preifat
	9
	40.9%
	-1
	9
	40.9%
	-2

	Arall
	7
	31.8%
	-7
	7
	31.8%
	-5

	Cyfanswm
	10
	45.5%
	-1
	9
	40.9%
	-1



· Roedd adborth anffurfiol gan yr awdurdodau lleol yn awgrymu bod  gostyngiad yn nifer y lleoedd hyfforddi a archebwyd oherwydd y rhesymau canlynol:

· mae pwysau ar wasanaethau ac anhawster rhyddhau staff i fynychu hyfforddiant, tu hwnt i’r lefel orfodol sydd ei hangen, dal yn  rhwystr amlwg. Mae hyn yn arwydd o heriau parhaus recriwtio a chadw ar draws y sector gofal cymdeithasol

· mae mwy o hyfforddiant yn symud at e-ddysgu, ond ni fydd timau datblygu’r gweithlu bob amser yn gwybod pan fydd hyfforddiant wedi’i gwblhau, fel staff sy’n cwblhau ein modiwlau dysgu neu blatfform e-ddysgu Tŷ Dysgu AaGIC. Felly, nid yw hyn yn cael ei adrodd bob amser yn y data

· mae gan rai darparwyr gyfleusterau digidol eu hunain, sydd wedi eu prynu a’n cael eu rheoli’n annibynnol. Does dim modd cael mynediad i’r data allanol hwn

· yn aml mi fydd gan ddarparwyr mawr adrannau a chyfleusterau hyfforddi eu hunain, felly ddim yn dibynnu ar dimau datblygu’r’ gweithlu. Mae hynny hefyd yn cyfrannu at fylchau yn y data a adroddir



· mewn gwasanaethau statudol, mae rhai gweithwyr yn cael mynediad i ddysgu a gweithgarwch datblygu sydd wedi symud i fod yn gyfrifoldeb corfforaethol, felly nid yw’r  niferoedd sy’n cwblhau ddim bob amser yn cael ei adrodd fel rhai a ariennir gan SCWWDP. 

· Mae timau datblygu’r gweithlu’n parhau i gymryd camau rhagweithiol yn lleol ac yn rhanbarthol i hybu presenoldeb positif mewn hyfforddiant, ac mae hyn wedi cyfrannu at y cynnydd a welwyd eleni. Mae’r camau hyn yn cynnwys:

· gwirio yn rheolaidd bod y cynnig hyfforddiant a datblygu yn agored i bawb

· hyrwyddo  cyfleoedd hyfforddi a datblygu yn ehangach, megis defnyddio  platfformau fel gwefan Dewis Cymru i hyrwyddo neu cysylltu’n uniongyrchol â darparwyr a chynorthwywyr personol

· cysylltu’n uniongyrchol â darparwyr gyda gwybodaeth ac ymweld â nhw i sicrhau bod gweithwyr yn manteisio ar y cynnig, a darparu cynnig hyfforddiant wedi’i deilwra iddyn nhw

· rhoi cymorth uniongyrchol, er enghraifft gall darparwyr drefnu bod staff datblygu’r gweithlu’n ymweld â lleoliadau gofal gydag iPadiau i helpu staff gofal â dysgu ar-lein

· gweithio â gwasanaethau a gomisiynir ym mhob ardal i benderfynu beth sydd ei angen i wneud hyfforddiant yn fwy perthnasol ac ar gael yn hawdd, fydd wedyn yn annog mwy i fanteisio arno.

















Tabl 8: Llefydd hyfforddi a lefelau presenoldeb, y duedd tair blynedd

	
	Llefydd hyfforddi a archebwyd
	Pobl yn mynychu

	
	Nifer
	% newid
	% cyfanswm y llefydd hyfforddi a archebwyd
	Nifer
	% newid
	% cyfanswm y bobl a fynychodd

	Statudol

	2024/2025
	102,164
	-0.7%
	75.9%
	90,633
	+4.2%
	78.2%

	2023/2024
	102,907
	-17.2%
	76.1%
	87,017
	-19.7%
	77.7%

	2022/2023
	124,331
	+8.0%
	77.4%
	108,425
	+8.9%
	78.9%

	Preifat

	2024/2025
	20,109
	+3.6%
	14.9%
	15,899
	+11.9%
	13.7%

	2023/2024
	19,416
	-22.9%
	14.4%
	14,202
	-28.8%
	12.7%

	2022/2023
	25,168
	+30.5%
	15.7%
	19,940
	+43.6%
	14.5%

	Gwirfoddol

	2024/2025
	3,552
	+41.5%
	2.6%
	2,206
	+8.9%
	1.9%

	2023/2024
	2,510
	-12.5%
	1.9%
	2,025
	-7.8%
	1.8%

	2022/2023
	2,870
	-9.4%
	1.8%
	2,197
	+13.1%
	1.6%

	Arall

	2024/2025
	8,701
	-15.8%
	6.5%
	7,164
	-17.6
	6.2%

	2023/2024
	10,336
	+26.4%
	7.6%
	8,699
	+28.2%
	7.8%

	2022/2023
	8,174
	-8.0%
	5.1%
	6,786
	-1.2%
	4.9%



· Mae Tabl 8 yn dangos y duedd tair blynedd o lefydd hyfforddi a archebwyd a’r bobl sy’n mynychu, yn ôl math o wasanaeth. Mae’n dangos y duedd parhaus o’r gyfran uchaf y llefydd hyfforddi a archebwyd ac a fynychwyd yn dod o’r sector statudol. Nid yw hyn yn gymesur o gofio bod 67 y cant[footnoteRef:10] o’r amcangyfrif o nifer y bobl a gyflogir yn y gweithlu gofal cymdeithasol yng Nghymru yn gweithio i ddarparwyr a gomisiynir. [10:  Ar 31 Mawrth 2024 gan ddefnyddio data cofrestru Gofal Cymdeithasol Cymru] 


· Mae hwn wedi bod yn faes sydd wedi cael sylw yn y cylchlythyr grant dros y blynyddoedd diwethaf lle nodwyd, “Rhaid defnyddio'r grant i hybu mynediad cyfartal i bob math o ddarparwyr gofal cymdeithasol ym mhob rhanbarth a dylai gwariant adlewyrchu proffil y sector yn yr awdurdod a'r rhanbarth lleol”. Ond, mae’n parhau’n amlwg o’r data nad cynnydd i weld niferoedd sy’n cael hyfforddiant a’u presenoldeb yn adlewyrchu proffil y sector yn fras yn cynyddu gymaint ag y roeddem ni wedi’i ragweld. 

· Mae’r maes hwn wedi’i gryfhau ymhellach fel rhan o gylchlythyr grant 2025 i 2026, ond rhaid i ni gydnabod hefyd, oherwydd y ffordd y mae’r data yn cael ei gasglu a’i adrodd, rydyn ni’n anhebygol o o gael darlun cwbl gywir o’r niferoedd sy’n dilyn hyfforddiant yn y sector gwasanaethau a gomisiynir. 
· Mae awdurdodau lleol hefyd wedi mynegi pryderon am pha mor gywir yw proffil o’r sector, gan nad yw’r holl ddarparwyr gwasanaeth yn llenwi’r data gweithlu blynyddol.

· Hefyd, fel y nodwyd eisoes, mae llawer o ddarparwyr gwasanaeth a gomisiynwyd yn defnyddio eu systemau, platfformau, a dulliau hyfforddi eu hunain, sydd ddim yn cael eu cofnodiddrwy drefniadau adrodd SCWWDP, na hefyd gan dimau datblygu gweithluoedd awdurdodau lleol. Mae hyn yn creu bylchau yn y data ac mae’n ei gwneud yn anodd asesu darlun llawn y gweithgarwch datblygu’r gweithlu o fewn y sector.


	Ffigur 9: Niferoedd yn bresennol mewn hyfforddiant, y duedd tair blynedd


	












	Ffigur 10: Canran presenoldeb mewn hyfforddiant, y duedd tair blynedd


	



· Mae Ffigur 10 yn dangos bod presenoldeb cyffredinol mewn hyfforddiant wedi cynyddu o 82.8 y cant yn 2023 i 2024, i 86.2 y cant yn 2024 i 2025. 
· Bu cynnydd yn y presenoldeb mewn hyfforddiant yn y sector statudol (codi o 84.6 y cant yn 2023 i 2024 i 88.7 y cant yn 2024 i 2025) ac yn y sector preifat (codi o 73.1 y cant yn 2023 i 2024 i 79.1 y cant yn 2024 i 2025).
· Fel rhan o gylchlythyr grant 2025 i 2026 roedd yn ofynnol i bob awdurdod lleol gyhoeddi rhaglen dysgu a datblygu ddigidol sydd ar gael i bob darparwr. I wneud pethau yn fwy dryloyw a chydweithredol, rydyn ni hefyd wedi lansio tudalen SCWWDP bwrpasol ar ein gwefan genedlaethol. Mae’r dudalen hon yn cynnwys gwybodaeth allweddol am y grant a’n cynnwys manylion cyswllt y timau datblygu’r gweithlu ym mhob awdurdod lleol.

· Fel y gwelir yn Nhabl 9, mae nifer y bobl sydd wedi cofrestru ar y rhaglen a’r lefelau cyflawni mewn cymwysterau galwedigaethol cymeradwy wedi cynyddu. 

· Mae’n bwysig nodi y gall llawer o unigolion hefyd sicrhau cyllid ar gyfer cymwysterau galwedigaethol drwy brentisiaethau, nad ydynt wedi’u cofnodi yn yr adroddiad hwn. Iechyd a gofal cymdeithasol sydd â’r nifer uchaf o brentisiaethau o blith unrhyw sector yng Nghymru. Yn 2024 i 2025, cwblhawyd cyfanswm o 3,272 o brentisiaethau iechyd a gofal cymdeithasol, o’i gymharu â 2,390 yn y flwyddyn flaenorol.

· Fodd bynnag, mae data gan awdurdodau lleol yn dangos gostyngiad parhaus yn nifer y bobl sy’n ymgymryd ac yn cyflawni’r Fframwaith sefydlu Cymru gyfan (AWIF) iechyd a gofal cymdeithasol, er bod y nifer sy’n cyflawni’r fframwaith wedi cynyddu o’i gymharu â’r flwyddyn flaenorol.

· Mae cyfraddau cadw wedi codi yn achos yr AWIF a’r Dyfarniadau Cymeradwy gyda llai o ddysgwyr yn tynnu allan o’i gymharu â’r flwyddyn flaenorol. Mae mwy o ddysgwyr yn parhau â’u hastudiaethau ar gyfer Dyfarniadau Cymeradwy, ond mae wedi gostwng yn achos yr AWIF.




Tabl 9: Gweithgarwch dyfarniadau galwedigaethol ac AWIF, 2024 i 2025

	
	AWIF
	Dyfarniadau Cymeradwy

	
	Nifer
	% newid
	Nifer
	% newid

	Nifer ar y rhaglen 
	530
	-32.0%
	2,486
	+31.6%

	Nifer yn cyflawni
	299
	+16.8%
	788
	+58.6%

	Nifer a dynnodd yn ôl
	40
	-50.0%%
	97
	-53.4%

	Nifer ar y rhaglen 
	191
	-56.9%%
	1,601
	+35.2%


Nifer ar y rhaglen = Nifer ar y rhaglen ar 1 Ebrill ac wedi cofrestru yn ystod y flwyddyn



	Ffigur 11: Nifer y bobl ar raglenni dyfarniadau galwedigaethol ac AWIF, y duedd tair blynedd

Dyfarniadau cymhwyso gwaith cymdeithasol 
· Mae Tabl 10 yn dangos y duedd tair blynedd mewn llwybrau i ddyfarniadau cymhwyso gwaith cymdeithasol, fel y’i cofnodwyd gan y rhanbarthau yn eu datganiadau diwedd blwyddyn.

	Tabl 10: Myfyrwyr gwaith cymdeithasol, y duedd tair blynedd

	Blwyddyn ariannol
	Wedi’u noddi
	% newid
	Arall
	% newid
	Cyfanswm
	% newid

	2024/2025
	389
	+26.7%
	304
	-18.1%
	693
	+2.2%

	2023/2024
	307
	+35.8%
	371
	+17.8
	678
	+25.3%

	2022/2023
	226
	+26.3%
	315
	-10.8%
	541
	+1.7%

	Mae’r ffigyrau ar gyfer y rhai a gofrestrodd yn ystod y flwyddyn minws y niferoedd sydd wedi tynnu allan






· Yn 2024 i 2025, adroddodd y rhanbarthau cyfanswm o 693 o fyfyrwyr gwaith cymdeithasol, wedi’u noddi a heb eu noddi, ar raglenni gradd gwaith cymdeithasol. Mae hyn yn dangos twf sydd wedi parhau yn ystod y tair blynedd diwethaf, er bod cyfradd y cynnydd wedi arafu rhywfaint, gan godi 2.2 y cant yn 2024 i 2025 o’i gymharu â chynnydd o 25.3 y cant yn y flwyddyn flaenorol.

· Mae myfyrwyr gwaith cymdeithasol drwy’r llwybr ‘Tyfu eich Gweithwyr eich hun’ wedi parhau i gynyddu’n sylweddol o flwyddyn i flwyddyn, gyda 389 o fyfyrwyr gwaith cymdeithasol yn 2024 i 2025, cynnydd o 26.7 y cant o’i gymharu â’r flwyddyn flaenorol.

· Yn dilyn cynnydd yn y flwyddyn flaenorol, bu gostyngiad o 18.1 y cant yn nifer y myfyrwyr gwaith cymdeithasol eraill yn 2024 i 2025. Mae’r myfyrwyr hyn fel arfer yn talu am eu hastudiaethau  fel arfer drwy fenthyciadau myfyrwyr neu bwrsariaethau.

· Mae awdurdodau lleol yn parhau i ddweud eu bod yn poeni am y cwymp yn nifer y myfyrwyr gwaith cymdeithasol ‘eraill’ sy’n ariannu eu hunain sy’n cael eu derbyn i sefydliadau addysg uwch traddodiadol (ffisegol, nid ar-lein), gan ddweud bod fforddiadwyedd yn un o’r brif resymau am hyn.

· Fel rhan o’n hymgysylltiad parhaus â’r sector gwaith cymdeithasol, rydyn ni’n casglu ac yn rhannu adborth am lefelau bwrsariaethau a phryderon cysylltiedig am gyllido. Mae hyn yn cynnwys tynnu sylw at effeithiau trefniadau cyllido presennol ar recriwtio a chadw myfyrwyr gwaith cymdeithasol. Mae’r holl adborth yn cael ei rannu â Llywodraeth Cymru, fel gall y wybodaeth siapio ystyriaethau polisi yn y dyfodol.

· Yn ystod trafodaethau diweddar rhwng sefydliadau addysg uwch, Gofal Cymdeithasol Cymru a Llywodraeth Cymru, cododd pryderon  am gyllideb, yn benodol â’r cwymp yn y niferoedd sy’n cael eu derbyn i brifysgolion traddodiadol.

Dyfarniadau ôl-gymhwyso am y tair blynedd gyntaf
· Mae Tabl 11 yn dangos y duedd tair blynedd yn y lefelau ymgysylltu â’r rhaglenni ôl-gymhwyso gwaith cymdeithasol am y tair blynedd gyntaf, fel y nodwyd gan y rhanbarthau.

· Cafodd 416 o bobl eu cefnogi â hyfforddiant ôl-gymhwyso mewn gwaith cymdeithasol, gostyngiad o 3.7 y cant o’i gymharu â’r llynedd.

Tabl 11: Dyfarniadau ôl-gymhwyso am y tair blynedd gyntaf, y duedd tair blynedd

	Blwyddyn ariannol
	Rhaglen Gweithiwr Cymdeithasol Newydd Gymhwyso
	% newid
	Cyfuno
	% newid

	2024/2025
	188
	-10.5%
	228
	+2.7%

	2023/2024
	210
	+16.0%
	222
	+1.8%

	2022/2023
	181
	+12.4%
	218
	-1.4%

	Mae’r ffigyrau ar gyfer y rhai a gofrestrodd yn ystod y flwyddyn minws y niferoedd sydd wedi tynnu allan



· Yn 2024 i 2025, bu cwymp yn nifer y rhai a oedd yn dilyn y Rhaglen Gweithwyr Cymdeithasol Newydd Gymhwyso (NQSW) (gostyngiad o 10.5 y cant) a chynnydd yn y nifer a oedd yn dilyn y Rhaglen Gyfunol (cynnydd o 2.7 y cant).

Dyfarniadau ôl-gymhwyso

· Mae Tabl 12 yn dangos y duedd tair blynedd yn y lefelau ymgysylltu mewn dyfarniadau arbenigol ôl-gymhwyso.

· Cafodd cyfanswm o 171 o bobl eu cynorthwyo â dyfarniadau arbenigol ôl-gymhwyso gwaith cymdeithasol (galluogi ymarfer, asesydd lles pennaf a Gweithiwr Proffesiynol Iechyd Meddwl Cymeradwy (AMHP)). Roedd hyn yn ostyngiad o 8.6 y cant o’i gymharu â’r llynedd.


Tabl 12: Dyfarniadau arbenigol ôl-gymhwyso, y duedd tair blynedd

	Blwyddyn ariannol
	Asesydd Ymarfer
 Lefel 6 neu 7
	Asesydd Budd Pennaf
	AMHP

	2024/2025
	128
	17
	26

	2023/2024
	130
	30
	27

	2022/2023
	97
	44
	24

	Mae’r ffigyrau ar gyfer y rhai a gofrestrodd yn ystod y flwyddyn minws y niferoedd sydd wedi tynnu allan



· Yn 2024 i 2025 mae niferoedd y rhai sy’n ymgymryd â dyfarniadau arbenigol ôl-gymhwyso wedi:
· gostwng rhywfaint yn achos aseswyr ymarfer Lefel 6 neu 7
· bron â haneru yn achos dyfarniadau aseswyr budd pennaf 
· bod yn sefydlog yn achos dyfarniadau arbenigwyr AMHP. 

· Yn ystod y tair blynedd diwethaf, mae cyfranogiad ym mhob un o’r tair rhaglen wedi amrywio, gan adlewyrchu dynameg ehangach y gweithlu a phwysau ar y sector. Mae amrywiadau o flwyddyn i flwyddyn yn y niferoedd sy’n dilyn y rhaglen hefyd yn dibynnu ar sut mae cyllid grant SCWWDP yn cael ei flaenoriaethu yn lleol a rhanbarthol, mewn ymateb i anghenion.

Dyfarniadau rheoli (heblaw am ddyfarniadau galwedigaethol)

· Mae Tabl 13 yn dangos twf yn y niferoedd sy’n dilyn rhaglen reoli genedlaethol a ariannwyd drwy SCWWDP yn 2024 i 2025. 

Tabl 12: Ymgysylltiad â TMDP a MMDP, y duedd tair blynedd

	Blwyddyn
	TMDP
	MMDP

	2024/2025
	28
	18

	2023/2024
	20
	10

	2022/2023
	21
	19

	Mae’r ffigyrau ar gyfer y rhai a gofrestrodd yn ystod y flwyddyn minws y niferoedd sydd wedi tynnu allan



· Ar ôl bod yn gymharol sefydlog bu cyfranogiad cynyddol yn y Rhaglen Datblygu Rheolwyr Tîm (TMDP) yn ystod 2024 i 2025, gyda 28 o gyfranogwyr, o’i gymharu ag 20 yn 2023 i 2024. Mae’r cynnydd hwn yn dangos mwy o fuddsoddiad mewn arweinyddiaeth reng flaen drwy’r rhaglen sydd ar gael yn genedlaethol. 

· Bu cynnydd hefyd mewn cyfranogiad yn y rhaglen Datblygu Rheolwyr Canol (MMDP), gan gyrraedd 18 o gyfranogwyr yn 2024 i 2025, o’i gymharu â deg yn 2023 i 2024. Mae’r naid hwn yn dangos pwyslais cryfach ar gryfhau rheoli canol, sy’n gysylltiedig o bosibl â chynllunio olyniaeth neu gwneud y sefydliad yn fwy sefydlog.

· Mae’r canlynol yn dangos crynodeb o’r themâu allweddol a’r dadansoddiad o’r adroddiadau rhanbarthol diwedd blwyddyn, yn unol â’r blaenoriaethau cenedlaethol. 

· Mae’r wybodaeth yn cynnwys ‘uchafbwyntiau’ o’r ddarpariaeth ranbarthol ac atebion mwy lleol. 

· Mae’r wybodaeth yn yr adroddiadau diwedd blwyddyn gan ranbarthau’n bennaf yn gymysgedd o rifau a storïau am y canlyniadau, ond nid ydynt yn dangos y stori lawn o’r gwahaniaeth y mae cyllid SCWWDP yn ei wneud. 

· Yn ystod 2026 i 2027 byddwn yn ystyried datblygiadau’r dyfodol yn ein gwaith gydag awdurdodau lleol a rhanbarthau, a byddwn yn edrych sut gallwn ni gyflwyno stori gref ac ystyrlon sy’n dangos effaith SCWWDP. 

[bookmark: _Toc213228423]Blaenoriaeth 1: Adeiladu gweithlu sy’n barod yn ddigidol

Erbyn 2030, ein nod yw cael gweithlu sydd â sgiliau digidol a thechnolegol da sy’n cael eu defnyddio’n eang i wella’r ffordd rydym yn gweithio, i’n helpu i ddarparu’r gofal gorau posib i bobl.
Themâu cyffredin ar draws y rhanbarthau ar gyfer y flaenoriaeth genedlaethol hon yn 2024 i 2025 oedd:

Datblygu Sgiliau Digidol

· Darpariaeth gyffredinol o hyfforddiant technoleg gwybodaeth sylfaenol, hyfforddiant Microsoft 365 a sgiliau mewn platfformau penodol (er enghraifft Mosaic Content Management System).

	Yn dilyn peilot llwyddiannus o hyfforddiant Microsoft 365 gyda’r tîm gweinyddu gwasanaethau plant, rydyn ni nawr wedi’i gyflwyno i’r tîm gweinyddu oedolion ac rydyn ni’n edrych ar ddatblygu rhaglen  gynhwysfawr ar gyfer timau gwaith cymdeithasol ehangach mewn gwasanaethau oedolion a phlant. Y nod yw creu Powys sy’n gynhwysol yn ddigidol a chau bwlch allgau digidol a hyder mewn gofal cymdeithasol - rhanbarth Powys



· Defnyddio offer hunan werthuso a chanllawiau sgiliau digidol i asesu a gwella sgiliau’r gweithlu ynghyd â hyrwyddo’r dyfais potensial digidol. 

Realiti rhithwir (VR) 

· Buddsoddi mewn technoleg VR a defnyddio VR i roi hyfforddiant trochi i staff ar bynciau fel trawma, dementia, iechyd meddwl, a gofal diwedd oes, fel y gallan nhw brofi sefyllfaoedd bywyd go iawn a rhyngweithio mewn amgylchedd digidol dan reolaeth.

	Mae darparu 20 o sesiynau hyfforddi VR yng Ngheredigion wedi caniatáu i 192 o staff ddatblygu dealltwriaeth empathetig ac wedi’i seilio ar wybodaeth o ACE, ymarfer ystyriol o drawma, gweithio ag oedolion â thrawma heb ei ddatrys. Mae cynnwys VR newydd wedi codi ymwybyddiaeth o bobl ifanc a throseddau cyllyll ac mae wedi cynnig strategaeth i ymyrryd.

Adborth: ‘Hyfforddiant ardderchog, yn ymgolli mewn emosiynau a safbwyntiau gwahanol, yn ei gwneud yn haws i uniaethu a bydd yn llywio fy ngwaith â phlant a phobl ifanc. Hyfforddiant ardderchog ac mae angen mawr i ddarparu hyfforddiant i bobl ifanc a rhieni ac i bawb sy’n gweithio â nhw.’ (Ceredigion – rhanbarth gorllewin Cymru)



Hyrwyddwr digidol a chymorth gan gymheiriaid

· Defnyddio modelau cymorth gan gymheiriaid (hyrwyddwyr digidol, mentoriaid, neu ddull partneriaid) i helpu uwchsgilio’r gweithlu a hybu hyder a chynhwysiant digidol. 

	I helpu gyda cyfleoedd cyfathrebu a hyfforddi, mae rhwydwaith wedi’i ffurfio ar Thinqi fel rhan o’r fenter i ddatblygu gweithlu â hyfedredd digidol. Mae hwn ar gael i staff mewnol yn ogystal â darparwyr preifat a gwirfoddol. (Castell-nedd Port Talbot – rhanbarth gorllewin Morgannwg)



Platfformau ac adnoddau dysgu

· Mae ystod eang o bynciau dysgu iechyd a gofal cymdeithasol wedi eu newid i adnoddau dysgu digidol. Mae’r rhain ar gael fel modiwlau e-ddysgu ar system Rheoli Dysgu (LMS) pob awdurdod lleol, ochr yn ochr a dysgu wyneb yn wyneb i gefnogi dulliau dysgu hyblyg a chyfunol.

· Mae’r prif blatfformau LMS a ddefnyddir ar hyn o bryd yng Nghymru’n cynnwys Thinqi, Learning Pool, ac Oracle Fusion. Mae’r platfformau hyn yn helpu sicrhau hygyrchedd ar draws y gweithlu.



	Rydym yn parhau i ddarparu sesiynau ymwybyddiaeth TGCh i annog gofalwyr maeth a gofalwyr sy’n berthnasau i ddefnyddio dysgu ar-lein. Mae hunan-gofrestru’n parhau’n llwyddiannus. Gall staff gael diweddariadau hyfforddiant a pharhau i gydymffurfio (rhanbarth Cwm Taf Morgannwg)



	Yn 2024 i 2025, gwelwyd cynnydd sylweddol yng Nghaerdydd yn yr ymgysylltiad â’u platfform dysgu a datblygiad, Learning Pool. Yn ystod y flwyddyn, crëwyd tua 1,600 o gyfrifon partner, gan alluogi mwy o ddarparwyr nag erioed i gael mynediad ac i elwa ar gynnig Caerdydd. Mae’r twf hwn yn adlewyrchu’r gwaith hyrwyddo rydym wedi’i wneud yn ystod y flwyddyn ddiwethaf i gryfhau ymgysylltiad darparwyr. Fodd bynnag, er bod 1600 o gyfrifon wedi’u creu, dim ond 457 oedd wedi ymgysylltu â’u cyfrif yn ystod 2024 i 2025. Mae’n bwysig nodi bod rheolwyr yn aml yn trefnu lle i’w staff ar hyfforddiant, ond mi fyddai wedi bod yn braf gweld y defnyddwyr hyn yn manteisio ar gyfleoedd e-Ddysgu. (Caerdydd – rhanbarth Caerdydd a’r Fro)



· Mae gweithio mewn partneriaeth i ddatblygu systemau dysgu a rheoli ar y cyd yn gwella mynediad y gweithlu at ddysgu ar-lein. Mae’n eu helpu nid y unig fel staff ond fel dinasyddion a gofalwyr di-dâl. Ar yr un pryd, mae awdurdodau lleol yn arbed arian drwy greu cynnwys dwyieithog ar y cyd , heb frand.

	Mae Gwent wedi parhau i ddylanwadu’n drwm drwy ehangu buddiannau system ddysgu digidol a rennir. Wedi’i gweithredu fel system ar lefel sefydliadol i sicrhau cefnogaeth lefel uchel gan wasanaethau allweddol fel Adnoddau Dynol a digidol, mae awdurdodau lleol sy’n bartneriaid wedi gweld enillion ar eu buddsoddiad ar unwaith, gan gynnwys dysgu hanfodol fel diogelu a Ymdrin â Thrais yn erbyn Menywod, Cam-drin Domestig a Thrais Rhywiol VAWDASV). Yn ogystal â’r buddiannau i’r sector gofal cymdeithasol mae’r dull wedi cael effaith fwy pellgyrhaeddol o lawer ac mae’n gwneud gwahaniaeth. Mae staff awdurdodau lleol hefyd yn ddinasyddion yn eu cymuned ac mae rhai ohonynt yn ofalwyr di-dâl, ac mae ei gwneud yn haws iddynt gael mynediad i wella ymwybyddiaeth o ddiogelu, a’u cyfrifoldebau unigol, yn helpu’r sector gofal cymdeithasol i warchod pobl bregus. (rhanbarth Gwent)




· Creu e-lyfrau, padlets, modiwlau rhyngweithiol a dangosfyrddau digidol i hybu dysgu hyblyg.







	Mae swyddogion datblygu hyfforddiant wedi datblygu adnoddau padlet electronig ar gyfer dementia a symud a thrin cleientiaid. Mae hwn yn bwynt canolog lle gall staff gael gafael ar y deunyddiau ar unrhyw adeg i’w helpu â’u datblygiad personol parhaus (DPP) ac i helpu â hyfforddiant staff. Mae’r adnodd hwn yn “fyw” a byddwn yn parhau i ychwanegu ato a’i ddiweddaru gyda gwybodaeth berthnasol, adnoddau dysgu,fideos a chanllawiau yn ôl yr angen. Mae’r adnoddau hyn wedi cael croeso brwd gan y sectorau statudol a phreifat, sydd ers y digwyddiad lansio wedi neilltuo amser i ddyfeisio eu padlets eu hunain sy’n ymwneud â’u gwasanaethau ac agweddau eraill ar yr hyfforddiant a ddarperir ganddyn nhw. (Castell-nedd Port Talbot – rhanbarth gorllewin morgannwg)



	Mae dangosfwrdd gweithwyr cymdeithasol ar gael yn awr i staff i hyrwyddo e-ddysgu, cyfleoedd dysgu a datblygu ac adnoddau. (Ynys Môn – rhanbarth gogledd Cymru)



Mynediad cynhwysol a darparu cyfarpar

· Rhoddir pwyslais o hyd ar fynediad a chymorth cyfartal i grwpiau sydd wedi’u cau allan yn ddigidol drwy:
· cynnal trwyddedau TGCh a pharhau i adeiladu stoc o galedwedd i ddibenion hyfforddi
· prynu cyfarpar i hybu dysgu a datblygu
· benthyg cyfarpar i leoliadau sy’n caniatáu i grwpiau gymryd rhan mewn dysgu digidol
· timau datblygu gweithluoedd sy’n mynd i leoliadau i gynnig help a datrys problemau â’i gilydd.

	Prynwyd sawl ipad i alluogi swyddogion yn y gwasanaeth i ddarparu sesiynau cyfarwyddo i’r sector naill ai ar delerau un i un neu fel grwpiau i helpu i fanteisio ar e-ddysgu. (Conwy – rhanbarth gogledd Cymru



	Rydyn ni wedi prynu 12 o liniaduron, cofau bach USB, clustffonau a llygod diwifr, i helpu anghenion staff a’n gwasanaethau, ehangu llyfrgell ddigidol i hybu dysgu a datblygu. Rydyn ni wedi cynyddu nifer ein trwyddedau Microsoft Office, a byddwn yn parhau i weithio â’n hadran TGCh i ddiweddaru cyfrifiaduron a thabledi gyda’r meddalwedd angenrheidiol, i sicrhau cyflawnhad ac ymgysylltiad parhaus mewn dysgu ar-lein. (Rhanbarth Cwm Taf Morgannwg)



Technoleg gynorthwyol ac arloesol

· Defnyddio technoleg addasol fel byrddau hud, beiciau atgofion, ac efelychwyr gyrru a chefnogi defnydd o dechnoleg gynorthwyol i ddarparu gwasanaethau gofal cymdeithasol.

	Mae sesiynau arddangos a gwybodaeth ar ‘Ask Sara’ (offer hunanasesu ar-lein mynediad cyflym) wedi galluogi staff gofal cymdeithasol i hyrwyddo ymhlith dinasyddion gyda’r nod o leihau nifer yr atgyfeiriadau at therapi galwedigaethol. Mae’n grymuso unigolion i reoli a chael gafael ar eu cymorth eu hunain. (rhanbarth gorllewin Cymru



Cydweithredu strategol

· Gweithio â phartneriaid, fel Cymunedau Digidol Cymru, Cwmpas a cholegau lleol, i gyflwyno rhaglenni sgiliau digidol a hyfforddiant. Mae hyn yn helpu i wella llythrennedd digidol ac i ddiwallu gwahanol anghenion digidol y gweithlu ar draws yr holl sector.

	Mae gennym berthynas waith dda â Chymunedau Digidol Cymru a Cwmpas gan adolygu a chynnig eu rhaglen parhaus a chynnig hyfforddiant. (Sir y Fflint – rhanbarth gogledd Cymru



· Mae gweithgorau, rhwydweithiau a phartneriaethau rhanbarthol ag asiantaethau sy’n hybu datblygiad digidol yn gyrru cydweithredu cryf. Mae’r dull hwn yn helpu i rannu cynnwys, platfformau, ac arferion gorau, gan gyflymu cynnydd a sicrhau cysondeb ar draws y sector.

	Rydyn ni’n cefnogi gweithlu sy’n barod yn ddigidol drwy gydweithredu fel rhan o’r Gweithgor Dysgu Digidol Rhanbarthol. Rydyn ni hefyd yn defnyddio sefydliadau eraill a cholegau lleol sy’n cynnig hyfforddiant digidol, dysgu a datblygu i helpu unigolion â’r profiad dysgu digidol ac i wella’r sgiliau sydd ganddyn nhw’n barod. (Wrecsam – rhanbarth gogledd Cymru)



Dull addasol o ddysgu digidol

· Dull ymatebol ac addasol o ddysgu digidol, gweithredu ar adborth a sicrhau bod cynnwys yn berthnasol, hygyrch, ac yn cael effeithiol i’r sector.

	Rydyn ni’n defnyddio arolygon a sesiynau adborth rheolaidd i addasu cynnwys dysgu digidol yn seiliedig ar anghenion a hoffterau defnyddwyr, gan sicrhau bod hyfforddiant yn aros yn berthnasol a diddorol. (rhanbarth Gwent Fwyaf)



	Cafodd yr Academi Sgiliau Newydd groeso cynnes ar bapur. Yn enwedig gan ofalwyr di-dâl a mentrau micro. Fodd bynnag, er gwaethaf hyrwyddo yng Nghaerdydd, drwy ganolfannau lleol, a galwadau ffôn, roedd y niferoedd a fanteisiodd yn isel, ac ychydig yn unig gwblhaodd yr hyfforddiant. Roedd adolygiad yn dangos bod y modiwlau’n rhy gyffredinol i ddiwallu anghenion staff. Mewn ymateb, mae Caerdydd wedi buddsoddi mewn talebau e-ddysgu gan ddarparwr lleol a bydd yn cynnig dau fodiwl wedi’u targedu bob mis, yn seiliedig ar flaenoriaethau’r gweithlu ac anghenion datblygu (Caerdydd - rhanbarth Caerdydd a’r Fro)



[bookmark: _Toc213228424]Blaenoriaeth 2: Addysg a dysgu rhagorol 

Erbyn 2030, ein nod yw cael gweithlu sydd â sgiliau digidol a thechnolegol da sy’n cael eu defnyddio’n eang i wella ein ffordd o weithio, i’n helpu i ddarparu’r gofal gorau posib i bobl.

Mae gwariant SCWWDP ar y flaenoriaeth hon yn parhau’n uchel, gyda 42.0 y cant o’r gwariant blaenoriaeth cenedlaethol wedi’i ddefnyddio yn 2024 i 2025 i gynorthwyo gweithlu’r sector cyfan, gan gynnwys cynorthwywyr personol, gofalwyr di-dâl, gwirfoddolwyr a rhieni maeth.

Mae’r flaenoriaeth hon yn cyfrif am y gyfran uchaf (29.1 y cant) o wariant ar flaenoriaethau cenedlaethol o ran cyllid ychwanegol awdurdodau lleol a nodwyd yn 2024 i 2025 (nid yw’r ffigurau hyn yn cynnwys rhaglenni cymhwyso ac ôl-gymhwyso). 

Roedd themâu cyffredin ar draws y rhanbarthau ar gyfer y flaenoriaeth genedlaethol hon yn 2024 i 2025 yn cynnwys:


Cymwysterau a sefydlu

· Darparu cymorth parhaus i staff yn y sector gyda chymwysterau Iechyd a Gofal Cymdeithasol Lefel 2 i 5 i gyd-fynd â sgiliau, cyfrifoldebau, a gofynion rheoleiddio’r gwahanol rolau.

· Mae’r cymorth hwn yn cynnwys:
· sesiynau ‘galw i mewn’ i drafod cymwysterau a chofrestru
· cyfeirio at ein gwefan i gael adnoddau a gwybodaeth am y llwybrau a’r cymwysterau derbyniol ar gyfer cofrestru
· gwybodaeth am weithdai
· cymorth i gofrestru ac ailgofrestru â Gofal Cymdeithasol Cymru.

· Mae fframwaith sefydlu Cymru gyfan (AWIF) yn parhau i gael ei weithredu a’i gefnogi’n gyffredinol, ynghyd â rhaglenni sefydlu wedi’u haddasu ar gyfer anghenion lleol. Fodd bynnag, bu gostyngiad o 32 y cant yn y defnydd ohono i hwyluso siwrnai gychwynnol staff tuag at gymwysterau llawn. Mae’r gostyngiad parhaus hwn yn gofyn am ymchwilio pellach i ddeall yr achos neu os yw’n arwydd o broblem ag adrodd.





	Yn rhanbarthol rydyn ni’n parhau i gynnig cymorth a gwybodaeth i’n darparwyr yn ymwneud â’r Fframwaith sefydlu Cymru gyfan (AWIF) a chymwysterau. Mae Caerdydd a Bro Morgannwg wedi parhau i gomisiynu drwy gydol 2024 i 2025 ar lefel ranbarthol i gynnig yr AWIF ar gyfer gweithdai Iechyd a Gofal Cymdeithasol mewn partneriaeth â Choleg Caerdydd a’r Fro (CAVC). Fel y nodwyd yng nghanol y flwyddyn, cafodd tri gweithdy AWIF eu rhedeg ar lefel gofal yn y rhanbarth yn ystod 2024 i 2025 (rhanbarth Caerdydd a’r Fro)



	Mae Wrecsam yn parhau i gynnig cymorth strategol i wasanaethau darparwyr drwy ddarparu cyngor, arweiniad a chyfeirio at adnoddau perthnasol Gofal Cymdeithasol Cymru (GCC). Pan yn briodol, cynigir cymorth uniongyrchol drwy ddarparu sesiynau a addysgir. Rydyn ni’n parhau i ymgysylltu â grŵp Fframwaith sefydlu Cymru gyfan (AWIF) , gan sicrhau bod pob diweddariad a datblygiad allweddol yn cael eu rhannu a’u sefydlu ar lefel leol drwy adborth a chydweithrediad rheolaidd. (Wrecsam – rhanbarth gogledd Cymru)



Rhaglen eang o ddysgu sy’n seiliedig ar anghenion

· Mae cysylltiad cryf rhwng anghenion hyfforddi a dylunio a chyflwyno rhaglenni dysgu a datblygu eang, sydd ar gael am ddim i’r sector cyfan. Mae hyn yn cynnwys:
· gwasanaethau oedolion a phlant ar draws y sector cyfan (statudol, preifat a gwirfoddol) 
· gofal maeth
· mabwysiadu 
· gofalwyr cyflogedig a di-dâl
· cynorthwywyr personol.

· Nod y rhagleni dysgu yw gwneud yn siŵr bod yr holl ofynion statudol a deddfwriaethol sy’n gysylltiedig â chofrestru wedi’u cynnwys yn y pecynnau, ynghyd â hybu cydnerthedd a llesiant y gweithlu.

	Mae rhaglen ddysgu sy’n seiliedig ag anghenion ar gael i’r sector cyfan, am ddim. Roedd yn sicrhau bod yr holl ofynion statudol, deddfwriaethol â chofrestru’n cael eu cyflawni, ac ar yr un pryd yn cynnig cyfleoedd sy’n annog cydnerthedd a llesiant. (rhanbarth Gwent)



· Rydyn ni’n gweithio’n agos â darparwyr allanol ac yn ymateb yn rhagweithiol i geisiadau am hyfforddiant a chymorth wedi’i deilwra. Ond nid yw’r holl ddarparwyr yn gwneud defnydd o’r cyfleoedd dysgu a datblygu a drefnwyd gan y timau datblygu gweithlu lleol neu rhanbarthol.



	Drwy gydol 2024 i 2025, cynhaliwyd ymweliadau â darparwyr i ddarparu hyfforddiant ac arweiniad wedi’i dargedu mewn meysydd allweddol, gan gynnwys ymarfer sy’n seiliedig ar gryfderau, cymwysterau, cofrestru, gofal dementia, a symud a thrin. Roedd swyddogion hyfforddi’n cynnig gwasanaeth ymatebol a hyblyg, yn ymdrin ag ystod eang o anghenion, o gymorth cyffredinol i bryderon am ddiogelu a materion a godwyd drwy’r broses Cyd-gyfarfodydd Ansawdd Aml-asiantaeth (JQMM). cydweithiodd swyddogion hyfforddi g â gweithwyr proffesiynol a darparwyr gwasanaeth i ddatrys problemau a datblygu datrysiadau wedi’u teilwra, gan gynnwys ymweliadau â lleoliadau i sicrhau bod y cymorth yn ymarferol, amserol, ac effeithiol. Roedd y pwyslais ar feithrin galluoedd darparwyr, gwella ansawdd gofal, a helpu i gydymffurfio â safonau arferion gorau. (Caerdydd – rhanbarth Caerdydd a’r Fro)




	Mae’r rhanbarth wedi gweithio’n galed i wella ymgysylltiad y sector â’r cyfleoedd sydd ar gael. Mae’n bwysig nodi bod ffactorau a fydd bob amser yn atal ymgysylltiad llawn, ond mi fydd yr ymdrechion yn parhau. Gan edrych i’r dyfodol, pan fydd yn gwbl weithredol, rhagwelir y bydd y system ddigidol newydd yn gwneud gwahaniaeth positif. (rhanbarth Gwent)



· Mae dysgu a datblygu yn cael ei gyflwyno drwy ddull cyfunol, sy’n cyfuno e-ddysgu, sesiynau rhithwir, a hyfforddiant wyneb yn wyneb. Mae’r dull hybrid hwn yn gwella hygyrchedd a hyblygrwydd, yn enwedig yn ystod misoedd y gaeaf a chyfnodau o weithio o bell.

· Yn 2024 i 2025 bu gostyngiad bychan yn nifer y lleoedd hyfforddi a archebwyd (-0.5 y cant) ond cynnydd yn nifer y bobl a oedd yn eu mynychu (+3.5 y cant) o’i gymharu â’r flwyddyn flaenorol.

· Bu cynnydd sylweddol hefyd yn nifer y lleoedd hyfforddi a archebwyd gan y sector gwirfoddol (+41.5 y cant), yn ogystal â thwf graddol yn y sector preifat (+3.6 y cant). Roedd twf hefyd mewn presenoldeb y ddau sector, gyda chynnydd o 8.9 y cant yn y sector gwirfoddol a chynnydd o 11.9 y cant yn y sector preifat, gan ddangos ymgysylltiad cryfach a bod mwy’n manteisio ar gyfleoedd hyfforddi.

· Fel rhan o gylchlythyr grant 2025 i 2026 rydym wedi datgan y bydd yn rhaid i bob awdurdod lleol gyhoeddi rhaglen dysgu a datblygu digidol a fydd ar gael i bob darparwr. I wella tryloywder a chydweithrediad, rydyn ni hefyd wedi lansio tudalen SCWWDP bwrpasol ar ein gwefan . Mae’r dudalen hon yn cynnwys gwybodaeth allweddol am y grant ac mae’n cynnwys manylion cyswllt timau datblygu’r gweithlu ym mhob awdurdod lleol.


Themâu hyfforddiant

Mae themâu cyffredin ar gyfer dysgu a datblygu sy’n cyfateb i adrodd y llynedd yn cynnwys:

· Ymarfer ystyriol o drawma wedi’i sefydlu drwy hyfforddiant arbenigol

	Mae Sir Gaerfyrddin wedi comisiynu hyfforddiant ar gyfer dau aelod ychwanegol o staff i Ddiploma mewn Ysgolion a Chymunedau Ystyriol o Drawma ac Iechyd Meddwl (Statws Ymarferwyr). Mae goruchwyliaeth barhaus yn cael ei ddarparu i’r pump aelod o staff a gwblhaodd y cwrs yn gynharach yn y flwyddyn. (Sir Gaerfyrddin – rhanbarth gorllewin Cymru)



· Mae ymarfer sy’n seiliedig ar gryfderau’n cael ei hybu drwy ddysgu a hyfforddiant cyfathrebu cydweithredol.

	Mae Gwasanaeth Plant Caerdydd wedi llunio model ymarfer newydd sy’n ymgorffori cyfweld ysgogiadol, dulliau sy’n ystyriol o drawma ac ymarfer sy’n seiliedig ar gryfderau. Mae hyn yn parhau i ddatblygu drwy sesiynau hyfforddi arloesodd gyda Gofal Cymdeithasol Cymru.

Mae deuddeg o ymarferwyr wedi cwblhau cwrs hyfforddi’r hyfforddwr mewn cyfweld ysgogiadol. Ers hynny maen nhw wedi datblygu deunyddiau hyfforddi pwrpasol ar gyfer Caerdydd, gyda bwriad o’u cyflwyno dros gyfnod o 18 mis, gan ddechrau yn 2025 i 2026.

Mae Gwasanaethau Plant hefyd yn cynnig cyflwyniad i ddulliau sy’n ystyriol o drawma, sy’n cyd-fynd â’r model ymarfer newydd. Yn 2024 i 2025, cwblhaodd naw uwch reolwr Ddiploma mewn Trawma, i fod yn arbenigwyr mewn ymarfer sy’n ystyriol o drawma. Byddan nhw’n rhannu eu dysgu ar draws y gwasanaeth yn 2025 i 2026.

Mae gan staff sy’n gweithio â phlant sy’n derbyn gofal yng Nghaerdydd a’r Fro fynediad at PACE dan arweiniad seicoleg, cwrs ymlyniad a thrawma a ddarperir gan ENFYS. (Caerdydd – rhanbarth Caerdydd a’r Fro)












	Bu ymrwymiad o’r newydd i ymarfer sy’n seiliedig ar gryfderau yn y gwasanaethau oedolion, gyda’r holl wasanaethau’n ystyried sut y gellid sefydlu a dangos tystiolaeth o ymarfer sy’n seiliedig ar gryfderau. Cafodd hyn ei adlewyrchu yn arolygiad Cyngor Abertawe yn ystod Ebrill i Fai 2024, lle nodwyd bod y model cyfathrebu cydweithredol i’w gweld mewn trafodaethau â staff, ac mewn cofnodion gofal cymdeithasol. Mae sgyrsiau am ‘yr hyn sy’n bwysig’ gan ddefnyddio offer fel cwestiynau graddio i ddangos tystiolaeth o amcanion.

Mae sesiynau hyfforddi’r hyfforddwyr i gyflwyno hyfforddiant Sgiliau Cyfathrebu Cydweithredol (gan ASC Ltd) wedi’u comisiynu a’u darparu i bump aelod o’r uned datblygu a hyfforddi staff. Bydd hyfforddwyr hefyd yn cwblhau hyfforddiant diweddaru a sesiynau chysgodi cyn cyflwyno’r hyfforddiant dau ddiwrnod  cyfathrebu cydweithredol. Mae hyfforddwyr Abertawe’n cydweithio â chydweithwyr yng Nghastell-nedd Port Talbot a Chaerdydd i wella ymarfer sy’n rhoi pwyslais ar ganlyniadau. Ar ôl y tridie o sesiynau hyfforddi cychwynnol, mi fyddwn yn cynnig gweithdai ychwanegol. (Abertawe – rhanbarth Gorllewin Morgannwg)



	Rydyn ni wedi cynnal dau gwrs hyfforddiant sgiliau cyfathrebu cydweithredol yn ystod y flwyddyn ariannol. Mae hwn yn hyfforddiant deuddydd wyneb yn wyneb ac yna hanner diwrnod ar-lein mewn mis. Mae hyn i alluogi cyfranogwyr i ymarfer yr egwyddorion a’r technegau mewn ymarfer o ddydd i ddydd. Mae hyn yn cael ei ddilyn gan gyfres o dri grŵp myfyriol dros gyfnod o dri mis gyda’r nod o gefnogi a sefydlu’r dysgu mewn ymarfer. Mae pob tîm adnoddau cymunedol bellach wedi cael hyfforddiant diweddar mewn cyfathrebu cydweithredol. Rydyn ni hefyd wedi cynnal hyfforddiant ar ofal sy’n canolbwyntio ar ganlyniadau a chynlluniau cymorth ar gyfer ein timau yn y gwasanaeth ffiniau gofal. (Gwynedd – rhanbarth gogledd Cymru)




	Mae cyfathrebu cydweithredol wedi parhau i gael ei gefnogi a’i roi mewn ymarfer y tu hwnt i’r ystafell ddosbarth. Mae’n amhosibl cofnodi’r niferoedd uchel, felly nid yw’r effaith yn cael ei ddangos yn y data. Mae rhwydweithiau myfyriol a rhaglenni mentora sy’n seiliedig ar wasanaethau’n ddwy enghraifft o’r rhaglenni sy’n helpu i annog canlyniadau gwell. (rhanbarth Gwent)




· Mae ymgysylltiad mewn grwpiau cenedlaethol a rhanbarthol i sefydlu’r Fframwaith Awtistiaeth a defnyddir modiwlau e-ddysgu gan Awtistiaeth Cymru yn eang.

· Mae amrywiaeth o hyfforddiant e-ddysgu a hyfforddiant niwrowahaniaeth wyneb yn wyneb yn cael ei gynnig. Mae’r adnoddau a’r hyfforddiant a ddarperir gan Niwrowahaniaeth Cymru a’r tîm cenedlaethol hefyd yn cael ei hyrwyddo’n eang.


	Dangosodd y Dadansoddiad o Anghenion Hyfforddi bod angen mwy o hyfforddiant niwrowahaniaeth, yn enwedig awtistiaeth ac ADHD. Dangosodd gwerthusiad o hyfforddiant awtistiaeth wyneb yn wyneb a gyflwynwyd gan hyfforddwyr mewnol fod dysgwyr yn teimlo eu bod wedi cael dealltwriaeth fwy trylwyr o awtistiaeth. Roedd hyn yn cynnwys  - ei sbectrwm, ei natur gydol oes, ac effaith ffactorau amgylcheddol, profiadau synhwyraidd, a rhwystrau cymdeithasol. Dywedodd llawer eu bod yn teimlo’n fwy hyderus ac mewn sefyllfa well i ddarparu gwasanaethau cynhwysol. (Caerdydd – rhanbarth Caerdydd a’r Fro)




· Darpariaeth parhaus o hyfforddiant cymorth ymddygiad positif a chymorth gweithredol, mewn cydweithrediad â’r British Institute of Learning Disabilities (BILD).. 

· Ystod eang o hyfforddiant dementia yn cael ei ddarparu’n fewnol a thrwy ddarparwyr allanol. Yn defnyddio realiti rhithwir (VR) dementia i godi ymwybyddiaeth o ddementia a sut mae’n effeithio ar brofiadau synhwyraidd unigolion sy’n byw â dementia.

	Cafodd Castell-nedd Port Talbot Fws Dementia Rhithwir, a fu’n gweithredu dau ddiwrnod yn olynol ac ar gael i staff y sector statudol a phreifat neu wirfoddol. Roedd hyn yn helpu i godi ymwybyddiaeth o fyw â dementia a sut mae dementia’n effeithio ar brofiadau synhwyraidd unigolion sy’n byw â dementia ymhlith darparwyr a gomisiynir, mewn gwasanaethau gofal preswyl a chartref. 
Cafodd 55 aelod o staff gyfle i fanteisio, gan gynnwys 15 o’r sector statudol a 41 o’r sectorau preifat neu wirfoddol. 

Cafwyd adborth gan un unigolyn drwy e-bost ar ôl y digwyddiad, yn dweud bod ‘y profiad wedi bod yn amhrisiadwy ac awgrymir y dylai gael ei gynnwys ym mhroses sefydlu’r holl staff’. (Castell-nedd Port Talbot – rhanbarth gorllewin Morgannwg)



	Cynhaliwyd archwiliadau o ddarparwyr dementia i weld pa ddarpariaethau maen nhw’n eu defnyddio a pha gymorth sydd ei angen arnyn nhw i lunio cynllun dysgu dementia. Mae’r cynllun gweithredu dementia wedi’i greu a bydd yn cynnwys nifer o elfennau ymarferol i staff eu profi a’u dysgu. Mae Conwy hefyd wedi comisiynu Llwybr Dysgu Dementia a fydd ar gael i ddarparwyr; bydd hwn yn cael ei ddatblygu yn dilyn ymgynghoriad â darparwyr. (Conwy – rhanbarth gogledd Cymru)



· Hyfforddiant ar bynciau iechyd meddwl a dysgu a datblygu penodol yn gysylltiedig â’r Ddeddf Galluedd Meddyliol (MCA) i gryfhau gwybodaeth ymarferwyr o’r Ddeddf.

· Gweithio gyda’r sector iechyd i ddarparu dysgu a datblygu sy’n gysylltiedig ag iechyd gan gynnwys gweinyddu meddyginiaethau’n ddiogel neu hyfforddiant mewn rheoli meddyginiaeth.

	Mewn cydweithrediad â Bwrdd Iechyd Hywel Dda a’r tri awdurdod lleol, mae nifer sylweddol o staff gofal cartref PCC wedi cwblhau hyfforddiant siart meddyginiaethau MAR. (rhanbarth gorllewin Cymru)




· Cymeryd rhan mewn grwpiau hyfforddi a byrddau diogelu rhanbarthol. Mae hyfforddiant diogelu yn dilyn y Fframwaith Hyfforddiant Diogelu Cenedlaethol ac yn cael ei ddarparu mewn amrywiaeth o ffyrdd ar draws y rhanbarthau. Mae’r pynciau’n cynnwys esgeulustod, cam-drin mewn lleoliadau ffydd, chwilfrydedd proffesiynol, ac ymyrraeth mewn hunanladdiad.

	Mae sesiynau rhithwir ac wyneb yn wyneb yn cael eu cynllunio a’u darparu i oedolion, plant a’r trydydd sector. Mae’r sesiynau yma yn ymdrin â’r fframwaith diogelu newydd, Adran 47, diogelu a diwylliant, cymuned ymarfer camfanteisio ar blant, cydymffurfiaeth gudd, celcio, hunan esgeuluso a ffyrdd o fyw cymhleth a meysydd penodol o gamdriniaeth. Y nod yw cefnogi gweithwyr gofal cymdeithasol rheng flaen i ddatblygu eu sgiliau diogelu ac i ddeall y newidiadau o ran deddfwriaeth.  (rhanbarth Powys)


 
	Mae Castell-nedd Port Talbot ac Abertawe wedi parhau i weithio â One Step North i greu adnodd e-ddysgu rhyngweithiol 360-gradd i wella’r fideos hyfforddi presennol ar atal hunan-esgeuluso, a diogelu. Bydd hyn yn rhoi adnoddau i hyfforddwyr  wneud sesiynau yn fwy ymgysylltiol drwy ddefnyddio technolegau trochi a galluogi dysgwyr i ymarfer sgiliau a phrosesau penderfynu drwy ddefnyddio dysgu sydd wedi’i seilio ar sefyllfaoedd. Yn 2025 i 2026 bydd yn rhan o becyn hyfforddi aml-asiantaethol rhanbarthol ar hunan-esgeuluso ar gyfer y Bwrdd Diogelu Gorllewin Cymru . (rhanbarth gorllewin Cymru)



Cydweithredu a chomisiynu rhanbarthol

· Mae awdurdodau lleol yn parhau i weithio â’i gilydd i gydgomisiynu hyfforddiant. Mae hyn yn helpu i ddefnyddio adnoddau yn fwy effeithlon ac yn sicrhau bod hyfforddiant yn cael ei ddarparu’n gyson o fewn rhanbarthau ac, mewn rhai achosion, ar draws rhanbarthau.

· Mae partneriaethau cryf ar waith â sefydliadau addysg uwch, colegau, darparwyr hyfforddiant, a chyrff cenedlaethol i hybu dull wedi ei gydlynu o ddatblygu’r gweithlu.

· Mae gweithio â cholegau lleol yn cynnig lleoliadau profiad gwaith i fyfyrwyr, gan helpu i godi ymwybyddiaeth o ofal cymdeithasol fel gyrfa a chryfhau llwybrau gweithluoedd y dyfodol.


	“Rwy’n cwrdd â’r gofalwr un diwrnod yr wythnos ar yr ail alwad y dydd fel arfer. Byddaf wedyn yn teithio i bob galwad â’r gofalwr. Rwy’n mwynhau’r profiad o gwrdd â gwahanol bobl yn eu cartrefi sy’n cael eu cefnogi, sydd â ystod o anghenion. Rwyf wedi profi sut beth yw darparu gofal i bobl yn eu cartrefi eu hunain ac i ba raddau maen nhw’n dibynnu ar y gwasanaeth hwn. Mae wedi gwneud imi ystyried gofal fel gyrfa yn y dyfodol” (sylwadau myfyriwr ar brofiad gwaith – Castell-nedd Port Talbot - rhanbarth gorllewin Cymru)

· Mae rhanbarthau yn adrodd bod recriwtio a chadw staff yn parhau’n heriol, a bod pwysau ar y gwasanaeth yn aml yn ei gwneud yn anodd i ryddhau staff ar gyfer hyfforddiant. Yn anffurfiol, mae’n ymddangos bod presenoldeb mewn hyfforddiant rhithiol yn well na  hyfforddiant wyneb yn wyneb ac mae timau datblygu’r gweithlu’n annog presenoldeb llawn.

· Mae cyllideb prentisiaethau wedi gostwng ers i gyllid Cronfa Gymdeithasol Ewrop ddod i ben yn 2023. Mae hyn yn golygu bod llai o leoedd ar gael i brentisiaid a bod rhestrau aros am gymwysterau allweddol. Rydyn ni’n gwybod fod hyn yn effeithio ar reolwyr a gofal preswyl i blant a phobl ifanc yn benodol. Rydyn ni’n  i weithio â phartneriaid allanol i chwilio am ddatrysiadau ac i leihau’r effaith ar gofrestriad gweithwyr.

· Mae penderfyniadau ar ariannu prentisiaethau yng ngofal Llywodraeth Cymru ac ers 1 Awst 2024. Medr yw’r corff hyd braich sy’n gyfrifol am ariannu a rheoleiddio addysg drydyddol ac ymchwil. Rydyn ni’n parhau i gydweithio’n agos â Llywodraeth Cymru a Medr, ac wedi gweithio â nhw i ymgynghori â’r sector i adolygu’r fframweithiau prentisiaethau ar gyfer Gofal Cymdeithasol a Gofal Plant, Chwarae, Dysgu a Datblygu (Cymru). Yn dilyn yr ymgynghoriad, byddwn yn gweithio â Medr i ddiweddaru dogfennau’r fframwaith. Bydd Medr yn cyhoeddi’r fframwaith diwygiedig ar eu gwefan. Bydd y fframwaith presennol yn parhau’n weithredol nes bydd y fframweithiau newydd wedi’u cyhoeddi.

· Mae un rhanbarth wedi codi pryderon am anghysondeb cymwysterau. Nid yw’r cymhwyster Iechyd a Gofal Cymdeithasol Lefel 3 llawn amser ar hyn o bryd yn cyd-fynd â’r cymhwyster craidd Iechyd a Gofal Cymdeithasol sy’n seiliedig ar waith. Golygai hyn fod rhaid i weithwyr sydd â chymhwyster Lefel 3 dal gwblhau yn llawn y cymhwyster Lefel 2 seiliedig ar waith, sydd wedi codi pryderon am ddyblygu ac aneffeithlonrwydd. Rydyn ni’n parhau i gefnogi’r sector a gweithio â chyrff dyfarnu i wneud gwelliannau fel sydd angen. Mae’n bwysig pwysleisio nad oes unrhyw bryderon na heriau o ran cynnwys y cymwysterau.

Nod y flaenoriaeth hon yw meithrin hyder yn y gweithlu, ac arwain a chefnogi gwelliant mewn gofal cymdeithasol ac mae’r proffesiwn gwaith cymdeithasol yn rhan allweddol o’r gweithlu. Mae hyn yn cynnwys cefnogaeth ar gyfer yr holl raglenni dysgu cymhwyso ac ôl-gymhwyso.

Mae’r thema hon wedi cael llawer o sylw dros y blynyddoedd diwethaf oherwydd y materion sy’n wynebu’r garfan hon o’r gweithlu, fel y nodir yn y Cynllun Gweithlu ar gyfer Gwaith Cymdeithasol. 

Cafodd y Cynllun Gweithlu ar gyfer Gwaith Cymdeithasol (2022 i 2025) ei ddatblygu mewn ymateb uniongyrchol i’r argymhellion yn y Strategaeth Gweithlu ar gyfer Iechyd a Gofal Cymdeithasol, a lansiwyd yn 2020. I aros yn unol â blaenoriaethau cenedlaethol, byddwn yn dechrau ymgysylltu â rhanddeiliaid a’r sector gwaith cymdeithasol ehangach yn ystod hydref neu gaeaf 2025 i helpu lywio Cynllun Cyflawni Gwaith Cymdeithasol diwygiedig.

Bydd y diweddariad o’r cynllun yn cyd-fynd â’r Cynllun Cyflawni Gweithlu Gofal Cymdeithasol 2024 i 2027, sef ail gam y strategaeth gweithlu deng mlynedd. Bydd yn sicrhau dull cydlynus sydd â golwg ar y dyfodol i gefnogi’r proffesiwn gwaith cymdeithasol o fewn cyd-destun gofal cymdeithasol ehangach.

Mae gwariant SCWWDP ar y flaenoriaeth hon wedi parhau i fod yr ail uchaf ar 36.7 y cant yn 2024 i 2025. Yn yr un cyfnod, roedd y flaenoriaeth hon yn cyfrif am 14.2 y cant o gyllid ychwanegol awdurdodau lleol ar flaenoriaethau cenedlaethol a gofnodwyd.

Themâu a oedd yn gyffredin i’r rhanbarthau ar gyfer y thema genedlaethol hon yn 2024 i 2025 oedd:

Strategaethau gweithlu “Tyfu eich gweithwyr eich hun”

· Mae pob rhanbarth yn dal i fuddsoddi mewn nawdd mewnol, secondiadau, a chynlluniau hyfforddi i helpu staff presennol i gymhwyso fel gweithwyr cymdeithasol. Mae cyfraddau cadw ar gyfer staff noddedig ac a gefnogir yn parhau’n uchel. 

· Mae pwyslais cryf ar ehangu mynediad, cynorthwyo newydd-ddyfodiaid nad ydyn nhw’n rhai traddodiadol, a chadw talent o fewn awdurdodau lleol.

· Mae llwybr y Brifysgol Agored dal yr un mwyaf poblogaidd o hyd o ran nawdd mewnol oherwydd y gost a hyblygrwydd. 
· Mae’r pwyslais o hyd at “dyfu eich gweithwyr eich hun” yn cael effaith bositif, gan ddangos cynnydd sefydlog yn nifer y myfyrwyr gwaith cymdeithasol noddedig sydd wedi dilyn rhaglenni cymhwyso yn ystod y tair blynedd diwethaf.  Yn 2024 i 2025, bu cynnydd o 36.6 y cant mewn myfyrwyr noddedig, yn dilyn cynnydd o 34.1 y cant yn 2023 i 2024, a chynnydd o 27.5 y cant yn 2022 i 2023. Mae’r duedd yma’n dangos effeithiolrwydd buddsoddiad lleol i ddatblygu’r gweithlu gwaith cymdeithasol a gwerth cefnogi unigolion i hyfforddi a chymhwyso yn eu cymunedau.

· Yn 2024 i 2025, rhoddwyd 39.7 y cant o’r grant hwyluso rhanbarthol i raglenni noddi graddau mewn gwaith cymdeithasol.

	Yn rhanbarthol, mae buddsoddiad yn dal i gefnogi’r fenter tyfu eich gweithwyr cymdeithasol eich hun, yn bennaf drwy’r llwybr noddi mewn cydweithrediad â’r Brifysgol Agored. Ar hyn o bryd, dyma’r unig lwybr a ddefnyddir gan y Fro i ddatblygu eu gweithlu gwaith cymdeithasol mewnol. (Bro Morgannwg - rhanbarth Caerdydd a’r Fro)



· Eto yn 2023 i 2024, mae lefel cyson o ddysgwyr y dywedir sy’n rhan o’r dyfarniad ymarferwyr gwasanaethau cymdeithasol (169 yn 2024 i 2025, o’i gymharu â 166 yn 2023 i 2024).  Mae angen yr dyfarniad yma er mwyn cydymffurfio â’r gofynion i gynnal asesiadau ac mae hefyd yn cael ei ddefnyddio fel llwybr i gymhwyso fel gweithiwyr cymdeithasol.

	Mae pob un o’r 14 o ddysgwyr Ymarferydd Gwasanaethau Cymdeithasol wedi parhau â’r rhaglen ac maen nhw’n awr yn dod i ddiwedd eu blwyddyn gyntaf. Mae’r heriau cychwynnol, fel yr anawsterau i ryddhau staff am ddiwrnod yr wythnos, amharodrwydd i gwblhau sgiliau hanfodol (yn enwedig mathemateg), a phroblemau wrth geisio defnyddio offer digidol fel Google Classroom (nad yw’n cael ei gefnogi gan adran TG Caerdydd), bellach wedi’u datrys.

Peth pwysig a ddysgwyd yn sgil y garfan hon yw pwysigrwydd rhoi sicrwydd i ddysgwyr a hoffai fynd ymlaen i waith cymdeithasol. Maen nhw’n angen cael cadarnhad bod sicrwydd lle iddyn nhw ar gwrs gradd Prifysgol Agored (OU) a’r hyder y bydd eu hymdrechion yn arwain at lwybr gyrfa pendant. Mae’n ddealladwy bod diffyg cytundeb ffurfiol wedi achosi peth pryder.

Yng Nghaerdydd, mae’r Ymarferydd Gwasanaethau Cymdeithasol (rhaglen dysgu seiliedig ar waith) yn cael ei integreiddio â rhaglen Prifysgol Agored Lefel 5 neu 6 fel rhan o’r llwybr noddedig. Yn 2024 i 2025 ymgymerwyd â gwaith partneriaeth sylweddol i ddatblygu’r llwybr hwn i sicrhau:
· bod yr amserlenni yr run fath ar draws y ddwy rhaglen
· protocolau rhannu data cryf 
· bod prosesau dethol gorfodol wedi’u cyfuno ar gyfer y coleg a’r Brifysgol Agored
· cytundeb ar gyfnodau dilysu ar gyfer cymwysterau a chyfweliadau
proses a fframwaith clir a strwythuredig.

Bydd Caerdydd hefyd yn defnyddio’r rhaglen Ymarferydd Gwasanaethau Cymdeithasol i helpu Ymarferwyr Gwasanaethau Cymdeithasol sydd ddim yn dymuno dilyn gyrfa mewn gwaith cymdeithasol ond hoffai gael cymhwyster Lefel 4 i wella eu sgiliau a’u datblygiad. (Caerdydd - rhanbarth Caerdydd a’r Fro)



Gweithio effeithiol mewn partneriaeth

· Mae cydweithredu, ymgysylltu a gweithio mewn partneriaeth â sefydliadau addysg uwch yn hanfodol i hyfforddiant cymhwyso ac ôl-gymhwyso. 

· Mae rhanbarthau’n bartneriaid gweithredol mewn trefniadau rheoli rhaglenni mewn sefydliadau addysg uwch. Mae hyn yn cynnwys panelau recriwtio, lleoliadau, ac asesu a chynnal myfyrwyr o sawl sefydliad addysg uwch.

	Bu Gwent yn cydweithio’n glos â phedwar o ddarparwyr rhaglen graddau gwaith cymdeithasol, gan fonitro effaith newidiadau mewn gofynion mynediad ar niferoedd ac ansawdd. Maen nhw’n  parhau â rôl allweddol ar fyrddau rheoli rhaglenni, gan gadw presenoldeb amlwg a meddu ar rolau arweinyddiaeth fel Cadeiryddion ac Is-gadeiryddion. (rhanbarth Gwent)



· Mae cydweithrediad cryf o fewn a rhwng rhanbarthau, gyda phartneriaid yn rhannu dysgu ac adnoddau i gwrdd ag anghenion dysgu a datblygu’r gweithlu.

	Bu Gwent yn hwyluso grŵp Dysgu a Datblygu Bwrdd Cyfiawnder Teulu Lleol
 Cymru ar ran y tri Bwrdd Cyfiawnder Teulu Lleol
, gan weithredu fel Cadeirydd. Bydd canlyniad gwaith 2024 i 2025 yn cael ei gyhoeddi yn ystod hanner cyntaf 2025 i 2026 pan fydd y Pecyn Cymorth Sgiliau Llys, a ariannwyd gan Gofal Cymdeithasol Cymru, at ddefnydd pob un o’r 22 awdurdod lleol, yn cael ei ryddhau. Mae’r pecyn cymorth yn gyfres o ddarlithoedd a gafodd eu ffilmio, gyda chymhorthion hyfforddi, i wella hyder gweithwyr cymdeithasol newydd gymhwyso ac i weithredu fel cyfryngau diweddaru i bob gweithiwr cymdeithasol (rhanbarth Gwent)


 
Cymorth wedi’i strwythuro i weithwyr cymdeithasol newydd gymhwyso 

· Mae pwyslais cryf o hyd ar anghenion cymorth gweithwyr cymdeithasol newydd gymhwyso. Mae gan bob rhanbarth raglen “y tair blynedd cyntaf o ymarfer” neu raglen debyg, ac mae’r cymorth yn cynnwys cynlluniau datblygu unigol, mentora, cymorth gan gymheiriaid, gweithdai rheolaidd, ac adolygiadau.

	Mae pob gweithiwr cymdeithasol newydd gymhwyso’n cael mentor unigol i’w helpu yn ystod eu blwyddyn gyntaf. Mae’r mentor yn darparu arweiniad, sicrwydd ansawdd er enghraifft, adroddiad asesu ac ati. Hefyd, mae mentoriaid yn cynnal sesiynau goruchwylio cymheiriaid a grŵp ar gyfer gweithwyr cymdeithasol newydd gymhwyso.  (Conwy – rhanbarth gogledd Cymru)




Dyfarniadau cadarnhau ac arbenigol ôl-gymhwyso 

· Mae cysylltiad cyson mewn a chyflawniad mewn dyfarniadau arbenigol ôl-gymhwyso gyda chefnogaeth gyffredinol i raglenni cadarnhau. Mae rhain yn cynnwys Gweithiwyr Proffesiynol Iechyd Meddwl Cymeradwy (AMHP), Aseswyr Budd Pennaf, a chymwysterau uwch eraill sydd yn  cael eu cefnogi’n eang.

· Mae llwybrau gyrfa clir a datblygiad proffesiynol parhaus, arweinyddiaeth, a chynllunio olyniaeth yn cael eu hystyried yn allweddol i sefydlogrwydd y gweithlu, a chadw staff. 

Cynllunio lleoliadau ac addysgwyr ymarfer

· Mae cynllunio lleoliadau ac addysgwyr ymarfer  yn parhau fel themâu allweddol ym mhob rhanbarth gyda ymdrech fawr i drefnu ystod eang o leoliadau (statudol, gwirfoddol ac arbenigol).

	Mae myfyrwyr wedi cael amrywiaeth o leoliadau, gyda mwy o dimau’n cynnig cyfleoedd dysgu, gan gynnwys y Tîm 16+, Timau Iechyd Meddwl Cymunedol a Thimau Plant sy’n derbyn Gofal. Mae un myfyriwr wedi cael lleoliad mewn lleoliad Cymorth i Ferched annibynnol, gyda chymorth addysgwr ymarfer o fewn tîm statudol Cyngor Bwrdeistref Sirol Merthyr Tudful. (rhanbarth Cwm Taf Morgannwg)



· Mae gwaith yn parhau i wella argaeledd ac ansawdd lleoliadau gwaith cymdeithasol. Ond mae dal rhai heriau sy’n gysylltiedig ag amgylchiadau cymhleth myfyrwyr,—yn enwedig i rai sydd ddim yn gyrru neu sydd ag anghenion dysgu ychwanegol. Gall y rhwystrau hyn effeithio ar fynediad at leoliadau effeithiol ac ar y profiad dysgu’n gyffredinol, ond yn cael eu gweld fel rhan o ymdrechion ehangach i wella cymorth a chynwysoldeb mewn lleoliadau.

	Pryder cynyddol yw nifer y myfyrwyr sydd ddim yn gyrru. Er bod gweithio o bell yn ystod y pandemig wedi cynnig hyblygrwydd, mae’r newid at fodelau hybrid gyda mwy o waith wyneb yn wyneb wedi gwneud chwilio am leoliadau yn anodd. Ni all y rhan fwyaf o asiantaethau statudol a gwirfoddol dderbyn rhai sydd ddim yn gyrru oherwydd natur y gwaith. Eleni, nid oedd saith o fyfyrwyr yn gallu gyrru; pasiodd dau eu prawf yn fuan cyn y lleoliad, ac mi oedd dod o hyd i leoliadau i’r lleill yn anodd, gyda rhai timau’n amharod i’w derbyn. (Caerdydd - rhanbarth Caerdydd a’r Fro)



· Mae pob rhanbarth yn cynorthwyo staff i fod yn Addysgwyr Ymarfer, drwy gymorth gan gymheiriaid, gweithdai, a chymwysterau ffurfiol.
· Mae rhestrau aros a galw mawr am raglenni Addysgwyr Ymarfer mewn rhai ardaloedd.

	Mae cynnydd wedi bod yn nifer y staff sy’n aros i gwblhau’r rhaglen addysgwyr ymarfer. Ymunodd wyth ymgeisydd newydd â’r rhaglen eleni, gan gynnwys un ymgeisydd o’r trydydd sector. Roedd dod o hyd i aseswyr i bob un o’r wyth ymgeisydd yn anodd ond roedd hyn yn gyfle ar gyfer datblygiad i’r addysgwyr ymarfer profiadol presennol. (Ynys Môn – rhanbarth gogledd Cymru)

· Mae rhanbarthau’n sylwi ar lai o myfyrywyr yn cofrestru ar gyrsiau gwaith cymdeithasol mewn sefydliadau addysg uwch traddodiadol, gyda chost yn cael ei grybwyll fel rhwystr amlwg. Drwy barhau i ymgysylltu â’r sector gwaith cymdeithasol, rydyn ni’n casglu ac yn rhannu adborth am lefelau bwrsariaethau a materion cyllido eraill. Mae hyn yn cynnwys tynnu sylw at sut mae trefniadau cyllido presennol yn gallu effeithio ar recriwtio a chadw myfyrwyr gwaith cymdeithasol. Mae’r holl adborth yn cael ei rannu â Llywodraeth Cymru i lywio penderfyniadau polisi yn y dyfodol.

· Mewn trafodaethau diweddar a oedd yn cynnwys Sefydliadau Addysg Uwch, Gofal Cymdeithasol Cymru a Llywodraeth Cymru, mynegwyd pryderon am gyllido – yn enwedig yng nghyd-destun y gostyngiad mewn derbyniadau i brifysgolion traddodiadol. 

· Mae pwysau ar wasanaethau’n parhau i effeithio ar waith addysgwyr ymarfer allanol ledled Cymru, felly mae gwasanaethau allanol yn cael eu defnyddio i ddarparu’r galw cynyddol am addysg ymarfer cymhwyso ac ôl-gymhwyso. Mae gan ranbarthau gwahanol drefniadau gwahanol, sy’n cymlethu cynllunio’r gweithlu a’r ddarpariaeth. I ddeall y sefyllfa’n well, byddwn ni’n gweithio â darparwr allanol yn 2025 i ddatblygu a rhannu arolwg ar gyfer addysgwyr ymarfer a chyflogwyr. Bydd y canfyddiadau’n llywio cynllunio a chymorth yn y dyfodol, gyda adroddiad yn cael ei gyhoeddi’n gynnar yn 2026.

· Mae staff yn dweud yn gyson eu bod yn mwynhau’r gweithdai, trafodaethau ac ymarferion rhaglenni cadarnhau, ond mae nifer yn dweud fod y gofyn i gwblhau’r portffolio a’r tasgau academaidd yn ychwanegu pwysau ychwanegol ac yn tynnu oddi-ar eu profiad datblygiad proffesiynol cyffredinol.

· Mae rhanbarthau yn dweud bod hyfforddiant Aseswyr Budd Pennaf dal yn ddrud ac angen ei gyllido fel rhan o’r adferiad o dynnu’n ôl o’r Diogeliadau Amddiffyn Rhyddid (LPS).

Erbyn 2030, mae’r strategaeth gweithlu yn gobeithio y bydd arweinwyr yn y system iechyd a gofal cymdeithasol yn dangos cydarweinyddiaeth ac arweinyddiaeth dosturiol. 

Themâu cyffredin ar draws y rhanbarthau yn achos y flaenoriaeth genedlaethol hon yn 2024 i 2025 oedd:

Llwybrau datblygu arweinyddiaeth

· Mae datblygu arweinyddiaeth yn cael ei gefnogi gan bob rhanbarth drwy ddull cyfunol sy’n cwmpasu rhaglenni datblygu heb eu hachredu, sy’n aml yn cael eu datblygu a’u darparu’n fewnol, a chymwysterau achrededig.

	Lansiwyd rhaglen rheoli gofal cymdeithasol Caerdydd yn chwarter tri ac fe’i cyflwynwyd dros chwarter tri a phedwar. Roedd yn agored i bob rheolwr yn y sector, gan gynnwys gwasanaethau statudol a sefydliadau sy’n ddarparwyr. Roedd y rhaglen yn defnyddio model hybrid, gan gyfuno tair sesiwn wyneb yn wyneb gyda phum sesiwn ystafell ddosbarth rithwir.

Sesiynau wyneb yn wyneb
· Diwrnod arweinyddiaeth: Deall arweinyddiaeth a bod yn arweinydd effeithiol – presenoldeb 100 y cant 
· Rheoli sgyrsiau anodd, gwrthdaro a chydnerthedd personol – presenoldeb 75 y cant 
· Rheoli perfformiad, goruchwyliaeth a mentora – presenoldeb 60 y cant 

Sesiynau ystafell ddosbarth rithiol
· Y gallu i gyflawni tasgau rheoli – presenoldeb 31 y cant 
· Rheoli pwysau llwythi gwaith – presenoldeb 55 y cant
· Cynllunio i weithredu ar fater – presenoldeb 45 y cant 
· Deall sut i drefnu a dirprwyo – presenoldeb 44 y cant 
· Cadeirio cyfarfodydd – presenoldeb 36 y cant 

Yn dilyn adborth cyfranogwyr, bydd rhaglen 2025 i 2026 yn cael ei chyflwyno’n rhithiol, gan fod llawer o reolwyr wedi dweud eu bod yn cael anhawster mynychu cyfarfodydd wyneb yn wyneb. Mae’r cynnwys wedi cael ei symleiddio drwy leihau neu ddileu rhai pynciau llai poblogaidd. (Caerdydd - rhanbarth Caerdydd a’r Fro)
 



· Mae’r Rhaglen Datblygu Rheolwyr Tîm (TMDP) genedlaethol a’r Rhaglen Datblygu Rheolwyr Canol (MMDP) yn cael eu hyrwyddo a’u defnyddio’n dda, er bod rhai rhanbarthau’n cyfeirio at heriau fel niferoedd isel a phobl yn gadael.

· Mae Rhaglenni Darpar Reolwyr yn cael eu defnyddio i ennyn diddordeb cynnar mewn arweinyddiaeth.
· Mae cymwysterau Institute of Leadership and Management (ILM) (Lefelau 3 i 7) yn cael eu cynnig yn gyson i ffurfioli sgiliau arweinyddiaeth. Mae rhai rhanbarthau hefyd yn defnyddio rhaglenni arweinyddiaeth fel rhaglen CLIMB y Dragon’s Heart Institute 

Cynllunio olyniaeth a llwybrau talent

· Mae rhanbarthau’n adeiladu cynllunio olyniaeth yn eu strategaethau gweithle i gadw staff a chynnal parhad. Maen nhw’n defnyddio rhaglenni wedi’u strwythuro, a mentrau hyfforddi i adnabod a meithrin arweinyddion y dyfodol.

Hyfforddi, mentora a chymorth gan gymheiriaid

· Mae hyfforddi, mentora a chymorth gan gymheiriaid yn themâu allweddol. Mae rhanbarthau yn creu a rhyfu rwydweithiau cymorth gan gymheiriaid ac cynlluniau mentora.

	Rydym yn gweithio gyda chydweithwyr awdurdodau lleol ac iechyd rhanbarthol i sefydlu cynllun Hyfforddi Rhanbarthol. Mae rhwydwaith hyfforddi rhanbarthol hefyd wedi’i sefydlu’n llwyddiannus. (rhanbarth Gorllewin Cymru)



· Mae hyfforddiant un i un a dysgu gan gymheiriaid hefyd yn cael eu defnyddio i helpu rheolwyr hen a newydd. 

Arweinyddiaeth dosturiol a chynhwysol

· Mae arweinyddiaeth dosturiol yn thema sy’n codi dro ar ôl tro, gyda hyfforddiant yn cael ei gyflwyno’n rhithiol ac wyneb yn wyneb.

	Mae’r gwasanaeth wedi bod yn cynorthwyo’r Academi drwy hyrwyddo modiwl un a dau y rhaglen Cyflwyniad i Arweinyddiaeth Dosturiol. Mae’r rhain yn gyrsiau amlasiantaethol sy’n cael eu cynnig i staff yn y sector. (rhanbarth Powys)




· Mae llawer o ddefnydd yn cael ei wneud o’n cynigion arweinyddiaeth dosturiol yn ogystal â’r wefan Gwella sy’n cael ei rhedeg gan AaGIC.


Adnoddau ymarferol a chymorth sefydlu

· Mae adnoddau ymarferol i helpu rheolwyr newydd yn cynnwys datblygu eLyfrau, ffeiliau adnoddau a fframweithiau sefydlu ynghyd â gweithdai a modiwlau e-ddysgu sy’n ymdrin â sgiliau craidd rheoli.

	Rydym wedi datblygu eLyfr sefydlu cynhwysfawr sydd wedi’i deilwra’n benodol ar gyfer rheolwyr newydd mewn gofal cymdeithasol i oedolion. Mae’r canllaw rhyngweithiol hwn wedi’i ddatblygu i roi’r wybodaeth a’r adnoddau allweddol sydd eu hangen i ragori yn eu rôl. Maen diffinio eu cyfrifoldebau fel rheolwyr, eu gofynion hyfforddi a rhoi mynediad iddynt at bolisïau a gweithdrefnau a fydd yn fuddiol iddynt. Mae hefyd yn adnodd da i ddarpar reolwyr ac yn adnodd cyfeirio gwerthfawr i reolwyr presennol i gadw’n gyfredol gyda ddolenni a gwybodaeth hanfodol. (rhanbarth Powys)

Erbyn 2030, mae strategaeth y gweithlu yn gobeithio y bydd gennym weithlu cynaliadwy gyda digon o bobl i ddiwallu anghenion iechyd a gofal cymdeithasol ein poblogaeth. 

Mae SCWWDP yn 2024 i 2025 wedi helpu gyda’r canlynol:

Cryfhau llwybrau recriwtio

· Mae’r rhan fwyaf o’r rhanbarthau wedi datblygu neu ehangu academïau gyrfaoedd a/neu raglenni llwybr carlam (eu rhaglenni ‘Cyflwyniad i Ofal Cymdeithasol’ eu hunain) i ddenu newydd-ddyfodiaid ac i hybu recriwtio.

	Rhaglen Carlam i Ofal y Fro: Un garfan o 17 o ymgeiswyr wedi cychwyn ar y rhaglen yn Ionawr 2025 ac mae’r 17 wedi cwblhau.
 
Yn chwarter pedwar, cafodd y rhaglen ei diwygio a chynhaliwyd peilot rhanbarthol oedd yn cynnwys cwrs Cyflwyniad i Ofal Cymdeithasol Gofalwn Cymru a chyfeirio’n ôl at Lwybr Carlam i Ofal y Fro ac Academi Gofal Caerdydd, gyda chymorth lleol ychwanegol a hyfforddiant ar gael ar ôl cwblhau. Bu i ni farchnata’ rhaglen yn fwy eang yn defnyddio cyfryngau allanol. Roedd y rhaglenh yn llwyddiannus, gyda 60% o’r ymgeiswyr a holwyd yn disgrifio eu profiad fel ‘rhagorol’. Rydym nawr yn adolygu canlyniadau’r peilot i ystyried galluoedd a’r angen. Yn y cyfamser, mae’r rhaglenni’n parhau heb garfanau ymgeiswyr. Byddwn yn parhau i hyrwyddo’r rhaglen ac yn cyfeirio ymgeiswyr at y cwrs Cyflwyniad i Ofal Cymdeithasol (oni bai bod gennym ddigon i gael carfan lawn ar gyfer Gofalwn Cymru), gyda’r cynnig o gymorth pwrpasol wedi’i deilwra ar ôl cwblhau. (Bro Morgannwg - rhanbarth Caerdydd a’r Fro




· Mae swyddi penodol, fel Cysylltydd Gyrfa mewn Gofal, sy’n helpu i hybu recriwtio a gweithgarwch recriwtio lleol, gan gynnwys ymgysylltu ag ysgolion, colegau a chanolfannau gwaith.

	Mae staff y tîm datblygu’r gweithlu wedi meithrin cysylltiadau gwych â Gyrfa Cymru.

Mae staff ynghyd â chydweithwyr a’n llysgenhadon gofal cymdeithasol wedi bod yn bresennol mewn amryw o ddigwyddiadau ym mhob ysgol uwchradd yn ardal Cyngor Bwrdeistref Sirol Pen-y-bont ag Ogwr. Gyda diddordeb ysgolion yn parhau, mae dyddiadau ar gyfer ddigwyddiadau ymgysylltu’n cael eu cynllunio ar gyfer tymhorau gwanwyn a haf 2025.

Mae staff gweithlu gofal cymdeithasol wedi bod yn cwrdd ag athrawon mewn ysgolion i drafod y cwricwlwm ac mae cynlluniau i gymryd rhan mewn dosbarthiadau gofal cymdeithasol. (Cwm Taf Morgannwg)



· Mae digwyddiadau, allgymorth a phartneriaethau rheolaidd â darparwyr addysg yn cael eu cynnal yn gyson i hyrwyddo gyrfaoedd mewn gofal cymdeithasol.

Cymorth i ddysgu, cymwysterau, a chynnydd gyrfaol 

· Mae fframweithiau sefydlu a chymorth gyda chofrestriad staff yn cael eu cynnal yn gyson.

· Mae pob rhanbarth yn cynnig cynlluniau prentisiaeth a hyfforddi wedi’u strwythuro gyda llwybrau cynnydd a chymorth i gwblhau cymwysterau.

	Mae pob un o’r prentisiaid wedi llwyddo i gael swydd barhaol mewn gwasanaeth gofal cymdeithasol lle cawsant eu lleoli. Mae tri yn parhau ar eu siwrnai cymwysterau. (rhanbarth Cwm Taf Morgannwg)



· Mae darparu cymwysterau Lefel 4 a 5 a dyfarniadau rheoli yn gyffredin a’n hybu cynnydd gyrfaol a chefnogi chynllunio olyniaeth.


Cynhwysiant a chymorth i grwpiau wedi’u tangynrychioli 

· Rhaglenni ac adnoddau wedi’u targedu i helpu rhai sy’n cael eu recriwtio o dramor.

	Mae’r ap gofal cymdeithasol aml-ieithog sydd newydd ei ddatblygu i helpu mewnfudwyr sy’n weithwyr gofal cymdeithasol yn cael ei dreialu gyda’r bwriad o’i gyflwyno yn y rhanbarth yn 2025 i 2026. Mae’r ap yn rhoi mynediad at ddeunyddiau hyfforddi, gwybodaeth gymunedol, cyfeiriadau ymarferol at arweiniad i ymsefydlu yng Nghymru, a dolenni at adnoddau allanol.

Ar draws y rhanbarth, rydyn ni wedi cyflwyno gweminar ‘deall noddi, sy’n cael ei gyflwyno gan arbenigwyr maes o Capital Law. 

[bookmark: _Int_vRmpFR3v]Rydyn ni hefyd wedi datblygu fforwm rhanbarthol gyda chynrychiolwyr o awdurdodau lleol i edrych ar sut i gefnogi gweithwyr mudol, gyda mewnbwn gan undebau. Mae datblygu hyfforddiant a chymorth i weithwyr mudol yn un o gyflawniadau allweddol y grŵp hwn. Mae sesiynau ymwybyddiaeth o gaethwasiaeth fodern a masnachu mewn pobl hefyd wedi ategu gwaith y fforwm hwn (rhanbarth Caerdydd a’r Fro)




	Mae Cyngor Bwrdeistref Sirol Pen-y-bont ar Ogwr yn parhau â rhaglen recriwtio gwaith cymdeithasol rhyngwladol, gan weithio gyda asiantaeth recriwtio i sicrhau recriwtio moesegol. Mae’r holl weithwyr cymdeithasol a gafodd eu recriwtio dramor yn parhau i gael eu cyflogi gan yr awdurdod lleol. Cafodd y prosiect ei ddewis i’r rownd derfynol yn nghategori Datblygu ac ysbrydoli’r gweithlu yng Ngwobrau Gofal Cymdeithasol 2025. (rhanbarth Cwm Taf Morgannwg)



· Mae pwyslais cryf ar hybu sgiliau yn y Gymraeg, hyfforddiant dwyieithog, a’r Cynnig Rhagweithiol ym mhob rhanbarth.

· Mae hyfforddiant, cymorth wedi’i deilwra, a mentrau ymgysylltu ar gael i ofalwyr di-dâl, cynorthwywyr personol, a busnesau gofalu bach.

	Yng Ngheredigion mae’r cynnig o hyfforddiant i gynorthwyo gofalwyr di-dâl a chynorthwywyr personol wedi ei ehangu i gynnwys cymorth symud a thrin wedi’i deilwra. Mae cyllid SCWWDP ychwanegol wedi galluogi prosiect i gofnodi profiadau gofalwyr di-dâl ar ffilm. Bydd rhain yn cael eu defnyddio mewn hyfforddiant yn y dyfodol ar asesiadau o anghenion gofalwyr ac maen nhw hefyd wedi eu rhannu â’r Brifysgol Agored ar gyfer cynnwys y cwricwlwm. (Ceredigion – rhanbarth gorllewin Cymru)



	Rydyn ni’n rhannu  gwybodaeth am yr hyfforddiant sydd ar gael ar gyfer gofalwyr di-dâl a’r trydydd sector ar ein gwefan ac ar  gyfryngau cymdeithasol yn rheolaidd. Mae e-ddysgu ar gael drwy gyfrif cronfeydd dysgu i bawb sy’n holi. Mae cynrychiolwyr o’r tîm gweithlu’n cwrdd yn rheolaidd ag asiantaethau drwy’r Grŵp Strategaeth Gyrfaoedd a Strategaeth Dementia newydd, i drafod anghenion a chyfleoedd hyfforddi i ofalwyr di-dâl. (Ynys Môn – rhanbarth gogledd Cymru)




	Mae Sir Ddinbych yn cymryd rhan mewn cyfarfodydd Grŵp Newid gyda’r Tîm Ar Ffiniau Gofal i drafod anghenion ac effaith micro-ddarparwyr, cynorthwywyr personol a gwirfoddolwyr. Mae’r holl gynnwys e-ddysgu ar gael ynghyd â hyfforddiant wyneb yn wyneb pan ar gael. (Sir Ddinbych – rhanbarth gogledd Cymru)






Data a chynllunio’r gweithlu

· Mae gwaith yn parhau i wella casglu data am y gweithlu, awtomeiddio adrodd, a defnyddio data ar gyfer cynllunio strategol.

· Mae llawer o ranbarthau’n cydweithio’n agos â gwybodaeth fusnes fewnol a thimau Adnoddau Dynol i wella dibynadwyedd data ac i lywio cynllunio’r gweithlu.

	Ar ôl adolygu’r data, rydyn ni wedi cydweithio’n agos â’n cydweithwyr gwybodaeth fusnes ac adnoddau dynol i lenwi unrhyw fylchau. Mae gohebiaeth ddiweddar i staff ar draws y meysydd gwasanaeth wedi cael ei hanfon i annog diweddaru gwybodaeth sensitif ar ein system adnoddau dynol fel rhan o’r broses casglu data.

Mae’r adran yn parhau i ddatblygu adroddiadau awtomatig o’r system HR TRENT a bydd yn creu taenlen Excel i lanlwytho’r data a gasglwyd eleni. (rhanbarth Powys)




· Dywedodd rhai awdurdodau lleol eu bod wedi cymryd rhan yn ein rhaglen i hybu cynllunio’r gweithlu yn ystod 2024 i 2025. 

	Rydyn ni wedi bod yn rhan o gynnig cynllunio’r Gweithlu Cymdeithas Llywodaeth Leol Cymru (CLlLC)  a Gofal Cymdeithasol Cymru, sydd wedi bod yn ardderchog. Mae ein tîm Adnoddau Dynol yn ymgymryd â phroses dadansoddi data ac rydyn ni’n bwriadu gweithredu llawer o argymhellion CLlLC ar gyfer cynllunio pan fydd y broses honno wedi’i chwblhau. (Gwynedd – rhanbarth gogledd Cymru)




Arloesi mewn recriwtio a hyfforddi

· Datblygu apiau, adnoddau amlgyfrwng, a hyfforddiant wedi’i alluogi gan Realiti Rhithwir i wella dysgu ac i ddenu pobl ifanc.

	Mae’r gronfa ffyniant gyffredin wedi galluogi awdurdod lleol Ceredigion i ddatblygu llyfrgell amlgyfrwng newydd o adnoddau i annog recriwtio mwy o brentisiaid neu recriwtio gyrfaoedd. Mae hyn yn cynnwys map gyrfaoedd rhyngweithiol i’w ddefnyddio mewn ffeiriau gyrfaoedd ac ysgolion. (Ceredigion – rhanbarth gorllewin Cymru)




· Defnyddio ymgysylltu creadigol drwy adrodd storïau, prosiectau ffilm a rhaglenni llysgenhadon i hyrwyddo gyrfaoedd ac i rannu llwyddiannau.

· Mae rhai awdurdodau lleol yn rhwystredig gyda’r diffyg mynediad at ddata dienw lleol yn y data gweithlu blynyddol a gesglir gan Gofal Cymdeithasol Cymru. Maen nhw’n dweud bod hyn yn cyfyngu ar eu gallu i gynllunio’n effeithiol â gwasanaethau a gomisiynwyd, yn enwedig o ran cymwysterau’r gweithlu, sgiliau yn y Gymraeg, a dangosyddion allweddol eraill y gweithlu. Rydyn ni wrthi’n gwella’r mynediad rydyn ni’n ei ganiatáu i’r data hwn.

· Yn gysylltiedig â hyn, mae rhai rhanbarthau yn dweud bod cael systemau Adnoddau Dynol mewnol arwahan yn creu problemau gyda chysondeb a hygyrchedd data cynllunio a datblygu’r gweithlu, gan ei wneud yn anoddach i gael darlun cenedlaethol cynhwysfawr. 

· Mae rhai rhanbarthau wedi adrodd ei bod hi’n anodd ymgysylltu â gofalwyr di-dâl mewn hyfforddiant, er bod y cyfleoedd hyfforddi ar gael, gan arwain i nifer llai yn manteisio ar hyfforddiant.

5. [bookmark: _Toc213228431]Grant hwyluso rhanbarthol

Mae cyllid a roddwyd o’r blaen o dan y grant hwyluso rhanbarthol bellach wedi’i gynnwys yng nghylchlythyr grant SCWWDP, ond nid oes disgwyl iddo ddenu 30 y cant o gyllid cyfatebol. Dim ond ar gyfer y blaenoriaethau a nodir isod y gellir ei ddefnyddio:

· cefnogi ymgysylltu ar draws y sector yn y rhanbarthau 
· cyfrannu at gyflwyno’r fforymau rheolwyr cofrestredig (o leiaf un fesul rhanbarth y flwyddyn) 
· cyfrannu at ddatblygu swyddogaeth cysylltwyr gyrfaoedd gofal rhanbarthol i gefnogi’r ymgyrch ganolog i ddenu, recriwtio a chadw drwy gydol y rhaglen waith hon
· cynyddu nifer y myfyrwyr gwaith cymdeithasol a noddir, a gynhelir gan bob awdurdod lleol. Rhaid i hyn gynyddu nifer y myfyrwyr a noddir ac ni ddylid ei ddefnyddio i ariannu cynlluniau presennol ar gyfer noddi myfyrwyr. 

· Cynhaliwyd fforymau darparwyr i helpu gyda chysylltiad ac i ddarparu sianeli cyfathrebu gyda darparwyr. Mae hyn yn sicrhau bod mynediad at gynigion SCWWDP drwy dull cymysg o fforymau wyneb yn wyneb a’n rhithiol. Mae ymdrechion yn parhau i sicrhau bod agendâu’r fforymau’n adlewyrchu anghenion a blaenoriaethau rheolwyr cofrestredig a darparwyr, fel bod ganddyn nhw lais wirioneddol wrth lunio trafodaethau.

· Mae cefnogaeth llesiant dal yn nodwedd flaenllaw o fforymau darparwyr, gan gynnig cymorth parhaus i reolwyr cofrestredig ac Unigolion Cyfrifol.

· Mae mentrau lleol a rhanbarthol y tu allan i raglenni cenedlaethol yn cynnwys:
· gweithio agos, mentrau hyrwyddo a recriwtio gyda phartneriaid allweddol fel Gyrfa Cymru, Canolfannau Gwaith, ysgolion, colegau, a thimau dysgu a sgiliau
· ymgysylltu â phobl ifanc drwy ddigwyddiadau gyrfaol a rhaglenni llysgenhadon mewn ysgolion a cholegau
· mynychu digwyddiadau recriwtio lleol a rhanbarthol i hyrwyddo’r cyfleoedd sydd ar gael yn y sector gofal cymdeithasol
· sawl rhanbarth yn creu asedau cyfryngau pwrpasol neu wedi’u lleoli i gefnogi’r adnoddau cenedlaethol sy’n cael eu datblygu, gan roi adnodd wedi’i dargedu yn fwy i’w ddefnyddio gyda chwilwyr swyddi a dysgwyr.

· Mae llawer o waith rhanbarthol yn parhau i hybu addysg gwaith cymdeithasol. Mae’r cyllid grant hwyluso rhanbarthol yn cael ei ystyried yn hanfodol i:
· gynyddu nifer y myfyrwyr gwaith cymdeithasol noddedig
· helpu staff mewnol i gymhwyso fel gweithwyr cymdeithasol
· galluogi dilyniant i rai ar eu siwrnai gymhwyso a helpu carfanau’r dyfodol.
6. [bookmark: _Toc213228433]Egwyddorion sylfaenol: Llesiant, y Gymraeg a chynhwysiant 

O ran cyllid SCWWDP, rydyn ni’n croesawu cyflwyniadau sy’n amlwg yn cefnogi prif egwyddorion y strategaeth gweithlu. Rhain yw:
· llesiant
· y Gymraeg
· cynhwysiant.
Nid oes gennym ni adrannau penodol yn y templedi monitro sy’n casglu gwybodaeth ar yr egwyddorion sylfaenol, yn benodol am ein bod yn disgwyl iddyn nhw gael eu hystyried fel rhan o’r holl weithgareddau a’r allbynnau a ariennir gan SCWWDP. 
Mae’r adran hon yn tynnu sylw at rywfaint o’r wybodaeth o’r adroddiadau rhanbarthol diwedd blwyddyn sy’n gysylltiedig â’r egwyddorion sylfaenol. 

Mae llesiant y gweithlu’n parhau’n flaenoriaeth i bob rhanbarth. Mae’r hyfforddiant llesiant, dysgu a chymorth parhaus i staff, rheolwyr, a darparwyr gofal yn cynnwys:
· mentrau llesiant sy’n cael eu hyrwyddo a’i cyfeirio’n gyson drwy gylchlythyrau, systemau rheoli dysgu, bwletinau staff a digwyddiadau fel fforymau darparwyr

· mynediad at fodiwlau e-ddysgu, gan gynnwys pynciau fel cydnerthedd, rheoli straen, ac ymwybyddiaeth o iechyd meddwl

· sesiynau dysgu a datblygu yn benodol ar lesiant gydag enghreifftiau sy’n cynnwys gweithdai trawma, sesiynau ymwybyddiaeth ofalgar, a fforymau llesiant

· cymorth llesiant wedi’i deilwra’n cael ei gynnig i dimau a gwasanaethau penodol, gyda phwyslais ar hunanofal, cydnerthedd emosiynol, a chydbwysedd rhwng bywyd a gwaith.

	Mae amrywiaeth o raglenni hyfforddiant gyda phwyslais ar lesiant, gan gynnwys ymwybyddiaeth ofalgar, rheoli pwysau gwaith a chydnerthedd personol wedi parhau’n elfen allweddol o’r hyn sydd gan y rhaglen i’w gynnig. (rhanbarth Gwent)

Y Gymraeg
· Mae cymorth a datblygu o ran y Gymraeg wedi’u hymgorffori yn y rhaglenni dysgu a datblygu.

	Rydyn ni’n parhau i hyrwyddo’r Gymraeg yn y gweithle, gan helpu staff i ddatblygu eu sgiliau a’u hyder. Yn 2024, lansiwyd Hyb Cymraeg ar Staffnet+, sy’n rhoi mynediad i staff i Safonau’r Gymraeg, canllawiau, cymorth cyfieithu, cyfleoedd dysgu, a digwyddiadau diwylliannol.

Rydyn ni wedi hyrwyddo’r cwrs ymwybyddiaeth o’r Gymraeg ar iDev a’r gyfres lawn o gyrsiau Cymraeg Gwaith, gan gynnwys modiwlau ar-lein byr, i’r holl staff. Yn  Gwasanaethau Cymdeithasol, rydyn ni’n cyhoeddi e-fwletin chwarterol sy’n cynnwys adnoddau Cymraeg, cyfleoedd hyfforddi, ac ymadroddion defnyddiol.

I hybu dysgu anffurfiol, rydyn ni hefyd wedi cynnig sesiynau galw mewn wyneb yn wyneb yn Gymraeg ar gyfer staff Gwasanaethau Cymdeithasol.

Mae grŵp Mwy na Geiriau wedi cael ei sefydlu ar draws Gwasanaethau Cymdeithasol, Adnoddau Dynol, a’r tîm SCWWDP i hyrwyddo’r agenda Gymraeg yn y sector, gan ganolbwyntio ar sefydlu’r Gymraeg mewn ymarfer a gwella mynediad at wasanaethau dwyieithog. (Bro Morgannwg - rhanbarth Caerdydd a’r Fro)


· Mae cymwysterau galwedigaethol yn cael eu cynnig yn Gymraeg, sy’n cynnwys sesiynau gwybodaeth am ddiwylliant Cymru a defnydd o ddeddfwriaeth Cymru a safonau’r Gymraeg. Fodd bynnag, yn y rhan fwyaf o ranbarthau, oherwydd demograffeg iaith, mae’r mwyafrif o asesiadau cymwysterau yn cael eu gwneud yn y Saesneg. 

	Rydyn ni’n parhau i hyrwyddo cymorth â’r Gymraeg i helpu’r ymgeiswyr. Mae’r darparwr cymwysterau hefyd yn annog ac yn cefnogi cwblhau’r cymwysterau drwy gyfrwng y Gymraeg a gellir cynnig cyrsiau yn Gymraeg drwy Cymraeg Gwaith. Rydyn ni’n cydweithio â nhw i gynnig sesiynau pwrpasol. (Ynys Môn – rhanbarth gogledd Cymru)



· Mae gan nifer o ranbarthau hyrwyddwyr y Gymraeg i hybu a chefnogi defnydd o’r Gymraeg, gan annog staff i ddefnyddio eu sgiliau Cymraeg, codi ymwybyddiaeth o bwysigrwydd yr iaith mewn lleoliadau gofal, a helpu i ymgorffori egwyddorion strategaeth Mwy na Geiriau Llywodraeth Cymru.

	Mae Abertawe wedi datblygu tîm o hyrwyddwyr y Gymraeg: mae’r rhain yn cynnwys pobl sy’n defnyddio gwasanaethau, ac aelodau staff. Mae’r grŵp yn cwrdd bob chwe wythnos i rannu arferion a syniadau, gan ddefnyddio botymau Cymraeg gyda chyfieithiadau Cymraeg. Mae rhai aelodau, gan gynnwys menyw sy’n byw â dementia, yn awr yn rhan o’r Grŵp Hyrwyddwyr y Gymraeg Corfforaethol, sy’n cwrdd bob wyth wythnos. (Abertawe – rhanbarth gorllewin Cymru)



	Cynigwyd digwyddiadau a chyfleoedd dysgu i gefnogi Mwy na Geiriau, gyda chymorth gan hyrwyddwyr y Gymraeg sy’n hyrwyddo adnoddau a chyfleoedd. Mae’r grŵp Mwy na Geiriau rhanbarthol hefyd yn cefnogi’r Cynllun Gweithredu Iechyd a Gofal Cymdeithasol. Mae Gwent yn falch o weld y grŵp a hwylusir gan Lywodraeth Cymru yn ymdrechu i wella argaeledd hyfforddiant digidol yn Gymraeg. Mae hyn yn bwysig oherwydd, er bod digonedd o adnoddau ar gael yn Saesneg, mae’r costau sydd ynghlwm a’i cyfieithu i’r Gymraeg wedi arafu cynnydd. (rhanbarth Gwent)



· Mae hyfforddiant yn y Gymraeg ar gael ar draws bob rhanbarth, gyda darparwyr hyfforddiant lleol yn helpu i ddarparu cyrsiau Cymraeg i unigolion. Fel llythrennedd digidol, mae gwahanol lefelau o sgiliau Cymraeg ar draws y sector, gyda hyfforddiant yn cael ei gynnig ar ystod o lefelau, o lefel mynediad i lefel uwch. Mae’r niferoedd sy’n manteisio yn ddibynol ar y rhanbarth, ac weithiau yn ôl yr awdurdod lleol unigol.




	Mae Ceredigion wedi darparu dau gwrs Y Gymraeg: yr hanfodion’, wedi’i wneud o dri sesiwn yr un ar gyfer darparwyr gofal cymdeithasol allanol.

Roedd mynychwyr yn teimlo bod ganddyn nhw mwy o allu a hyder i sgwrsio yn Gymraeg â defnyddwyr gwasanaeth a chydweithwyr’ (Ceredigion - rhanbarth gorllewin Cymru)

· Mae eddysgu cydraddoldeb, amrywiaeth a chynhwysiant ar gael ar systemau rheoli dysgu i’r holl weithlu yn y sector. Roedd sesiynau wyneb yn wyneb hefyd ar gael mewn rhai rhanbarthau.

	Mae Sir Ddinbych wedi gweithio i ddarparu hyfforddiant ymwybyddiaeth allweddol i’r sector. Rydyn ni wedi comisiynu hyfforddiant ymwybyddiaeth o wrth-hiliaeth, gan ddarparu cyflwyniad i ymwybyddiaeth o hiliaeth. Hefyd, hyfforddiant cyfathrebu ar draws diwylliannau, wedi’i ddylunio i wella dealltwriaeth ac effeithiolrwydd mewn cyfathrebu rhwng unigolion o gefndiroedd amrywiol. Hefyd, y hyfforddiant datblygu gostyngeiddrwydd diwylliannol a gweithio’n gynhwysol (Sir Ddinbych – rhanbarth gogledd Cymru)



· Mae awdurdodau lleol ar draws y rhanbarthau yn gweithio i roi Cynllun Gwrth-hiliaeth Cymru ar waith. Mae llawer yn dechrau gyda dulliau corfforaethol cyn ystyried gwaith gofal cymdeithasol penodol ychwanegol a all fod ei angen i gefnogi’r strategaeth ehangach.

· Nododd llawer o ranbarthau eu bod yn aros am lansiad hyfforddiant e-ddysgu rhyngweithiol Gofal Cymdeithasol Cymru ar wrth-hiliaeth fel adnodd dysgu cychwynnol.

	Mae’r gwaith hwn yn parhau yn yr awdurdod gyda pheth hyfforddi  wedi digwydd yn barod ac yn ei le am y flwyddyn sy’n dod, ar ragfarn ddiarwybod a gwrth-hiliaeth mewn gofal cymdeithasol. Dros dro, mae adnoddau ar-lein addas wedi cael eu cynnig wrth i ni aros am becyn e-ddysgu Gofal Cymdeithasol Cymru. (Gwynedd – rhanbarth gogledd Cymru)



· Mae dysgu a datblygu sy’n cyd-fynd â’r Cynllun Gweithredu LHDTC+ Llywodraeth Cymru yn cynnwys: 
· sesiynau LHDTC+ 
· sesiynau ymwybyddiaeth o bobl draws
· e-ddysgu
· gweithdai Stonewall 
· grwpiau cymorth
	Mae rhaglen o sesiynau LHDTC+ wedi cael eu cyflwyno a oedd yn ymdrin â chynnwys penodol ar gyfer oedolion a phobl ifanc. Mae hyfforddiant ar ymwybyddiaeth o hil wedi’i ddarparu i reolwyr; mae rhagor o sesiynau a chynnwys yn aros am gymeradwyaeth yr uwch reolwyr. Mae sesiynau ar-lein ymwybyddiaeth o amrywiaeth a diwylliant yn cael eu cyflwyno i fyfyrwyr gwaith cymdeithasol a gweithwyr cymdeithasol newydd gymhwyso. (rhanbarth gorllewin Cymru)



	Mae Abertawe wedi datblygu grŵp Cymorth LHDTC+, sef grŵp o staff a phobl sy’n defnyddio gwasanaethau i helpu unrhyw un sy’n byw, yn ymweld, neu’n gweithio mewn gwasanaethau. Mae gennym fentoriaid cymheiriaid o Sadie’s Butterflies sydd ar gael i helpu unrhyw un sy’n  trawsnewid. Mae’r grŵp yn gweithio’n galed i chwalu rhai o’r rhwystrau a’r ofnau a all fod gan bobl am ddefnyddio gwasanaethau.Mae hefyd yn gwella gwybodaeth staff am y derminoleg gywir i’w defnyddio wrth drafod anghenion pobl o’r gymuned LHDTC+. Mae’r grŵp wedi cynnal digwyddiad balchder bychan a digwyddiad gwallt, harddwch, a ffasiwn trawsnewid i helpu pobl sy’n trawsnewid i ddysgu sut i roi colur a mwynhau ffasiwn. Mae’r digwyddiadau hyn wedi cael effaith bositif drwy ddod â phobl o wahanol wasanaethau at ei gilydd i ddathlu. (Abertawe – rhanbarth gorllewin Cymru) 



	Cafodd yr hyfforddiant cyflwyniad i ymwybyddiaeth o bobl draws groeso eithriadol o gynnes. Roedd y sesiwn yn rhoi dealltwriaeth sylfaenol i staff a gofalwyr o sut i gefnogi pobl sy’n uniaethu fel, neu a all fod yn ystyried uniaethu, fel unigolion traws. Roedd yr hyfforddiant yn cynnwys:
· profiadau pobl ifanc sydd wedi’u hymyleiddio
· peryglon camfanteisio posibl a phryderon o ran diogelu
· terminoleg briodol a chynhwysol 
· sut a ble i gael cymorth pellach .
Roedd adborth yn dangos bod cyfranogwyr yn teimlo’n fwy hyderus i helpu gwasanaethau plant a phobl ifanc (CYPS) ac yn fwy gwybodus i greu amgylcheddau diogel, parchus a chadarnhaol. Cafodd y sesiwn  ei gynnig i bob isadran, yn fewnol ac yn allanol. (Bro Morgannwg - rhanbarth Caerdydd a’r Fro)





7. [bookmark: _Toc213228437]Anghenion heb eu bodloni

Am y tro cyntaf yn 2024 i 2025, fel rhan o broses ymgeisio SCWWDP, gofynnwyd i ranbarthau gynnwys gwybodaeth am anghenion datblygu’r gweithlu sydd heb eu bodloni. Roedd y rhain yn feysydd gwaith a all gael cymorth os fyddai’r arian ychwanegol ar gael yn y dyfodol.
Ledled Cymru, roedd cyfanswm gwerth yr anghenion heb eu bodloni a nodwyd gan y rhanbarthau fel rhan o broses ymgeisio 2024 i 2025 yn fwy na £2.7 miliwn. Mae Tabl 13 yn dangos y symiau, wedi’u rhannu’n ôl rhanbarth.
Tabl 13: Anghenion heb eu diwallu yn ôl rhanbarth, 2024 i 2025 

	Rhanbarth
	£
	%

	Gogledd Cymru
	1,849,524
	67.3%

	Gwent Fwyaf
	325,000
	11.8%

	Caerdydd a’r Fro
	317,230
	11.5%

	Gorllewin Morgannwg
	173,244
	6.3%

	Cwm Taf Morgannwg
	44,985
	1.6%

	Gorllewin Cymru
	37,617
	1.4%

	Powys
	Dim wedi’u cyflwyno
	-

	Cyfanswm 
	2,747,600
	100%



Tabl 14: Anghenion heb eu bodloni yn ôl blaenoriaeth, 2024 i 2025 

	Blaenoriaeth
	£
	%

	Darparu hyfforddiant gwaith cymdeithasol cymhwyso ac ôl-gymhwyso
	£982,408
	35.8%

	Addysg a dysgu rhagorol 
	£775,232
	28.2%

	Staff cyflwyno 
	£331,094
	12.1%

	Grant hwyluso rhanbarthol – denu a recriwtio
	£292,572
	10.6%

	Adeiladu gweithlu sy’n barod yn ddigidol
	£254,294
	9.3%

	Arweinyddiaeth ac olyniaeth 
	£112,000
	4.1%

	Cyfanswm 
	£2,747,600
	100%



Mae Tabl 14 yn dangos yr anghenion hyn yn ôl blaenoriaeth. Y maes â’r angen mwyaf heb ei fodloni oedd hyfforddiant gwaith cymdeithasol cymhwyso ac ôl-gymhwyso, a oedd yn werth cyfanswm o £982,408 (35.8 y cant). Roedd addysg a dysgu rhagorol hefyd yn cyfrif am gyfran sylweddol, sef £775,232 (28.2 y cant).


8. [bookmark: _Toc213228438]Meysydd i’w datblygu yn y dyfodol

Drwy ddadansoddi’r adroddiadau diwedd blwyddyn ar gyfer 2024 i 2025, a chasglu adborth gyda’r arweinyddion gweithlu rhanbarthol, rydyn ni wedi adnabod pum maes i ganolbwyntio arnyn nhw. Byddwn ni’n parhau i weithio ar rhain gyda sefydliadau a phartneriaid yn 2026 i 2027. 

· Yn 2024 i 2025 roedd y gostyngiad mwyaf mewn gwariant SCWWDP a chyllid ychwanegol awdurdodau lleol ar flaenoriaethau cenedlaethol ym maes adeiladu gweithlu sy’n barod yn ddigidol. Mae rhanbarthau wedi dweud yn anffurfiol bod  datblygu sgiliau digidol ac adeiladu gweithlu sy’n barod yn ddigidol yn aml y flaenoriaeth isaf, yn bennaf oherwydd prinder cyllideb. 

· Fodd bynnag yn ystod 2024 i 2025, roedd rhanbarthau ac awdurdodau lleol yn ymwybodol o, ac mewn rhai achosion yn gysylltiedig â datblygiad y dyfais botensial ddigidol. Nododd sawl rhanbarth eu bod yn aros am ei ganfyddiadau, gan y byddai’r argymhellion yn bwysig wrth lunio dyfodol datblygiad y gweithlu a llywio comisiynu hyfforddiant sgiliau digidol o 2026 i 2027 ymlaen.

· Cafodd yr adroddiad cenedlaethol ar y ddyfais botensial ddigidol ei gyhoeddi fis Gorffennaf 2025 ac mae’n amlinellu argymhellion, gan gynnwys:
· datblygu fframwaith ‘sut mae da yn edrych’ ar gyfer gweithio digidol mewn gofal cymdeithasol
· creu fframwaith galluoedd digidol 
· datblygu rhaglen datblygu sgiliau sy’n adeiladu ar fentrau cyfredol, gan gynnwys cymorth i arweinyddion
· datblygu canllaw ar gyfer deallusrwydd artiffisial (AI) mewn gofal cymdeithasol
· sefydlu cymuned ymarfer genedlaethol ar gyfer gweithio digidol mewn gofal cymdeithasol i rannu dysgu, adnoddau a chymorth.
· Rydyn ni wedi llunio cynllun gweithredu i ymateb i’r argymhellion ac rydyn ni’n gweithio ar gynllun cyfathrebu ac ymgysylltu i rannu hyn â’n partneriaid. Mae’r gwaith i allu i ymateb i’r argymhellion yn amodol ar gyllid ac:
· Rydyn ni wedi sicrhau cyllid i: 
· edrych ar sut i ddatblygu fframwaith ‘sut mae da yn edrych’ ar gyfer gweithio digidol mewn gofal cymdeithasol
·  edrych ar greu fframwaith cymhwysedd arweinyddiaeth ddigidol
· ddarparu cymorth i arweinyddion digidol.


· Rydyn ni’n aros am gadarnhad ar:
· gais am gyllid i CLlLC i ddylunio a sefydlu cymuned ymarfer genedlaethol ar gyfer gweithio digidol mewn gofal cymdeithasol yng Nghymru
· cais am gyllid tair blynedd i CLlLC a fyddai’n ein galluogi i ddatblygu rhaglen waith i wella hyder a sgiliau digidol.

· Mae Fframwaith sefydlu Cymru gyfan (AWIF) yn parhau i gael ei ddefnyddio a’i gefnogi’n eang, ochr yn ochr â rhaglenni sefydlu wedi’u teilwra yn lleol. Fodd bynnag, yn ystod y ddwy flynedd ariannol ddiwethaf mae’r data yn dangos dirywiad yn ei ddefnydd i gefnogi siwrnai gychwynnol pobl tuag at gymwysterau llawn.

· I ddeall y dirywiad, byddwn ni’n adolygu’r data gan y rhanbarthau i wirio e’i gywirdeb a’n ymgynghori â’r rhwydwaith Rheolwyr Hyfforddi Cymru Gyfan ar gyfer adborth a gwybodaeth.

· Mae cyllid ar gyfer prentisiaethau wedi gostwng ers i arian Cronfa Gymdeithasol Ewrop ddod i ben yn 2023. Mae hyn yn golygu bod llai o lefydd prentisiaid a rhestrau aros am gymwysterau allweddol. Mae’n cael yr effaith fwyaf ar reolwyr a gofal preswyl i blant a phobl ifanc. Rydyn ni’n  gweithio â phartneriaid allanol i chwilio am ddatrysiadau ac i leihau’r effaith ar gofrestru gweithwyr.

· Mae penderfyniadau ar ariannu prentisiaethau yng ngofal Llywodraeth Cymru ac ers 1 Awst 2024. Medr yw’r corff hyd braich sy’n gyfrifol am ariannu a rheoleiddio addysg drydyddol ac ymchwil. Rydyn ni’n parhau i gydweithio’n agos â Llywodraeth Cymru a Medr, ac wedi gweithio â nhw i ymgynghori â’r sector i adolygu’r fframweithiau prentisiaethau ar gyfer Gofal Cymdeithasol a Gofal Plant, Chwarae, Dysgu a Datblygu (Cymru). Yn dilyn yr ymgynghoriad, byddwn yn gweithio â Medr i ddiweddaru dogfennau’r fframwaith. Bydd Medr yn cyhoeddi’r fframwaith diwygiedig ar eu gwefan. Bydd y fframwaith presennol yn parhau’n weithredol nes bydd y fframweithiau newydd wedi’u cyhoeddi.

· Mae un rhanbarth wedi codi pryderon am anghysondeb cymwysterau. Nid yw’r cymhwyster Iechyd a Gofal Cymdeithasol Lefel 3 llawn amser ar hyn o bryd yn cyd-fynd â’r cymhwyster craidd Iechyd a Gofal Cymdeithasol sy’n seiliedig ar waith. Golygai hyn fod rhaid i weithwyr sydd â chymhwyster Lefel 3 dal gwblhau yn llawn y cymhwyster Lefel 2 seiliedig ar waith, sydd wedi codi pryderon am ddyblygu ac aneffeithlonrwydd. Rydyn ni’n parhau i gefnogi’r sector a gweithio â chyrff dyfarnu i wneud gwelliannau fel sydd angen. Mae’n bwysig pwysleisio nad oes unrhyw bryderon na heriau o ran cynnwys y cymwysterau.

· Creodd y Fframwaith Perfformiad a Gwella, a gyflwynwyd ym mis Ebrill 2020, ffordd gydgysylltiedig o gasglu data gweithlu gofal cymdeithasol. 2024 oedd y bedwaredd flwyddyn i ni gasglu data o dan y fframwaith hwn.

· Mae rhanbarthau wedi mynegi pryderon am gywirdeb y proffil o’r sector sy’n deillio o gasglu data’r gweithlu’n flynyddol, gan nad yw’r holl ddarparwyr gwasanaeth a gomisiynwyd yn cymryd rhan. Mae darparwyr wedi dweud wrthym ni hefyd fod cyflwyno data gweithlu i Gofal Cymdeithasol Cymru ac i Arolygaeth Gofal Cymru (AGC) fel rhan o’u datganiadau blynyddol, yn ddryslyd ac yn mynd â llawer o amser. Wrth i ni gymharu ein data gweithlu ni a data AGC ar nifer y lleoliadau, bu i ni weld cyfraddau casglu yn is yn 2024. 

· Mae data o safon uchel yn hanfodol i ddeall y gweithlu gofal cymdeithasol yng Nghymru, ac mae’n allweddol i gynllunio gweithlu strategol effeithiol. Heb ddata dibynadwy, ni allwn ni ddeall yn union yw siâp a maint y sector ar y lefel leol, ranbarthol na chenedlaethol. Rydyn ni’n cydweithio’n glos â chydweithwyr yn AGC i ddatblygu un dull, unedig o gasglu data yn y dyfodol i ddelio â’r pryderon hyn. Yn y cyfamser, byddwn ni’n parhau i weithio i’w gwneud yn haws i ddefnyddio’r un data ar gyfer y ddau gasgliad.

· Mae’n bwysig nodi bod data cenedlaethol a rhanbarthol yn dod o ddata lleol, ac mae ansawdd y wybodaeth yma yn gyfrifoldeb pob awdurdod lleol unigol a’r darparwyr. Mae Cod Ymarfer y Fframwaith Cenedlaethol ar gyfer Comisiynu Gofal a Cymorth yng Nghymru yn nodi:
“Rhaid i gomisiynwyr fynd ati’n rhagweithiol i annog eu darparwyr i gwblhau a dychwelyd y data am y gweithlu sy’n cael eu casglu’n flynyddol gan Gofal
Cymdeithasol Cymru. Mae set ddata genedlaethol gywir a chyfredol ar gyfer y gweithlu gofal cymdeithasol yn helpu i gynllunio’r gweithlu ar sail gadarn yn
genedlaethol, yn rhanbarthol ac yn lleol. (tud 17)[footnoteRef:11].” [11:  Llywodraeth Cymru (2024) Y fframwaith cenedlaethol ar gyfer comisiynu gofal a chymorth: cod ymarfer, Ar gael yn: https://www.llyw.cymru/sites/default/files/publications/2024-07/y-fframwaith-cenedlaethol-ar-gyfer-comisiynu-gofal-a-chymorth-cod-ymarfer.pdf ] 


· Fel rhan o’r Strategaeth Gweithlu Iechyd a Gofal Cymdeithasol a lansiwyd Hydref 2020, nodwyd dulliau cynllunio gweithlu mewn awdurdodau lleol yng Nghymru fel blaenoriaeth allweddol. Yn 2023, cynhaliwyd ymarferiad cwmpasu aeddfedrwydd i weld ble oedd pob awdurdod lleol ar eu siwrnai cynllunio’r gweithlu. Gan adeiladu ar hyn, yn 2024 i 2025 comisiynwyd ar y cyd  gyda’r CLlLC y Local Government Association (Lloegr) i redeg gweithdai a sesiynau i hybu dulliau cynllunio’r gweithlu, yn benodol mewn gwasanaethau cymdeithasol. 

· Rydyn ni’n  symud at gam nesaf y gwaith hwn ac wedi comisiynu Practice Solutions i weithio â ni i ymgysylltu’n uniongyrchol ag awdurdodau lleol i weld pa gymorth wedi’i deilwra sydd ei angen i wella eu dulliau cynllunio’r gweithlu mewn gwasanaethau cymdeithasol. Byddwn ni hefyd yn edrych ar yr heriau o amgylch mynediad at ddata a phaopsiynau sydd ar gael i adeiladu datrysiad sy’n seiliedig ar Power BI er mwyn cynnig datrysiadau i gael  cysondeb, a hyblygrwydd at ddata’r gweithlu ledled Cymru.

· Mae cymharu’r data a gyflwynwyd drwy adroddiadau rhanbarthol diwedd blwyddyn gyda ffynonellau eraill wedi datgelu rhai anghysondebau. O ganlyniad, byddwn ni’n cynnal adolygiad mewnol i ddeall yn well y data a gyflwynir gan awdurdodau lleol a rhanbarthol.

· Mae gwaith cymdeithasol yn bwysig, ac ni all y sector weithredu heb weithwyr cymdeithasol yn cefnogi oedolion, plant a theuluoedd. Tra bod cyfran o’r grant SCWWDP yn cael ei wario ar ddyfarniadau gwaith cymdeithasol cymhwyso ac ôl-gymhwyso yn aros yn weddol sefydlog, yn gyffredinol, mae ei gyfran fel cyfanswm o’r gwariant ar y blaenoriaethau cenedlaethol wedi cynnyddu eto eleni. Mae risg y gallai parhau i flaenoriaethu’r maes hwn arwain at danfuddsoddi yn y gweithlu ehangach nad yw’n weithwyr cymdeithasol, sydd hefyd yn chwarae rôl hanfodol wrth ddarparu gofal a chymorth o safon uchel.

· Mae’r prif heriau sy’n gysylltiedig â gwaith cymdeithasol a nodir yn adroddiad SCWWDP 2024 i 2025 yn cynnwys:

· addysg a chyllid gwaith cymdeithasol – pryderon am y cwymp yn nifer y myfyrwyr gwaith cymdeithasol mewn prifysgolion traddodiadol, gyda chost yn cael ei nodi fel y prif rwystr

· capasiti addysg ymarfer – mae capasiti addysgwyr ymarfer mewnol dan bwysau, felly mae gwasanaethau allanol yn cael eu comisiynu.  Mae trefniadau addysgwyr ymarfer yn amrywio ar draws rhanbarthau, sy’n cymhlethu gwaith cynllunio’r gweithlu.

· Bydd y Cynllun Gweithlu Gwaith Cymdeithasol cyfredol yn dod i ben eleni. Er mwyn cadw’r  blaenoriaethau’r gweithlu gwaith cymdeithasol, byddwn ni’n dechrau ymgysylltu â rhanddeiliaid a’r sector gwaith cymdeithasol ehangach yn ystod hydref a gaeaf 2025 i helpu siapio’r Cynllun Cyflawni Gweithlu Gwaith Cymdeithasol diwygiedig. Bydd y cynllun hwn wedi’i ddiweddaru’n cyd-fynd â Chynllun Cyflawni Gweithlu Gwaith Cymdeithasol 2024 i 2027 ehangach, a bydd yn sicrhau dull cydlynus sydd â golwg ar y dyfodol i gofnodi’r heriau sy’n wynebu’r proffesiwn gwaith cymdeithasol, ac i ganfod camau i ymateb iddyn nhw.

· Mae Llywodraeth Cymru’n ariannu’r Cynllun Bwrsariaeth Gwaith Cymdeithasol (SWBS). Mae’n gosodpolisi, yn penderfynu ar y gyllideb, ac yn meddu ar yr awdurdod cyfreithiol i wneud dyfarniadau ariannol o dan Ddeddf Rheoleiddio ac Arolygu Gofal Cymdeithasol (Cymru) 2016. Mae Gofal Cymdeithasol Cymru’n rhedeg a’n rheoli’r cynllun ar ran Llywodraeth Cymru.

· Mae Llywodraeth Cymru yn cytuno ar lefel y fwrsariaeth bob blwyddyn. Drwy ymgysylltiad parhaus â’r sector gwaith cymdeithasol, rydyn ni’n casglu ac yn rhannu adborth ar lefelau bwrsariaethau a materion cyllido cysylltiedig. Mae hyn yn cynnwys sut gall trefniadau cyllido cyfredol effeithio o bosibl ar  recriwtio a chadw myfyrwyr gwaith cymdeithasol. Mae’r holl adborth yn cael ei rannu â Llywodraeth Cymru i helpu siapio penderfyniadau polisi’r dyfodol.

· Rydyn ni’n adolygu addysg gwaith cymdeithasol, i helpu i ddatblygu model mwy cynaliadwy a chynhwysol yng Nghymru. Mae’r adolygiad yn ymateb i her hir dymor gyda niferoedd bach o geisiadau mynediad uniongyrchol ar gyfer graddau gwaith cymdeithasol graddedig ac ôl-raddedig, a phryderon am sefydlogrwydd y gweithlu. Bydd yn edrych ar heriau cyfredol fel llwybrau astudio cyfyngedig, rhwystrau ariannol, a chanfyddiadau’r cyhoedd, a bydd yn ystyried modelau addysg amgen drwy broses tri cham: adolygu’r dystiolaeth bresennol, ymgysylltu â rhanddeiliaid i ganfod a gwerthuso’r opsiynau, a gweithredu dull a ffefrir. Y nod yw cynyddu nifer y myfyrwyr, gwella amrywiaeth, a chynnal safonau uwch mewn addysg gwaith cymdeithasol i fodloni anghenion y sector yn y dyfodol.

· I ddeall y sefyllfa bresennol yn well o ran addysg ymarfer, byddwn ni’n gweithio â darparwr allanol yn 2025 i greu a rhannu arolwg sy’n targedu addysgwyr ymarfer a chyflogwyr. Bydd y canfyddiadau’n siapio cynllunio at y dyfodol a chymorth, gyda adroddiad yn ddisgwyliedig yn gynnar yn 2026.

· Yn 2024 i 2025, rhoddodd Llywodraeth Cymru grant gofal cymdeithasol a gweithlu o £45m i awdurdodau lleol. Fodd bynnag, nid yw’r gweithgarwch a ariennir drwy’r grant hwn wedi’i gofnodi mewn adroddiadau SCWWDP. Rydyn ni wedi dechrau trafodaethau â Llywodraeth Cymru i weld a oes modd rhannu’r wybodaeth ar y defnydd o’r arian hwn. Byddai hyn yn einhelpu i ddeall sut mae’r ddwy ffrwd gyllido’n cael eu gwario.

· Nid yw cyllid ychwanegol a roddir gan awdurdodau lleol tu hwnt i’r arian cyfatebol o 30 y cant yn orfodol, ac nid yw’n orfodol mewn adrodd SCWWDP. Nid yw’r wybodaeth hon yn cael ei rhannu bob amser, ac mae hynny’n effeithio ar ein gallu i greu darlun cyflawn o allbynnau, canlyniadau a thueddiadau datblygu’r gweithlu ledled Cymru. Nid yw’r adrodd presennol chwaith yn cofnodi buddsoddiad a wneir gan ddarparwyr preifat a’r trydydd sector – gwybodaeth na all awdurdodau lleol ei gael chwaith.

· Rydyn ni’n bwriadu edrych ar sut y gallwn greu darlun llawnach a mwy manwl o fuddsoddiad yn y gweithlu gydag awdurdodau lleol, rhanbarthau a Llywodraeth Cymru. Bydd hyn yn cynnwys:

· ymgysylltu â Llywodraeth Cymru i ystyried os oes modd cynnwys gwybodaeth o‘r grant gofal cymdeithasol a’r gweithlu o £45m i’r themâu adrodd diwedd blwyddyn ac adroddiad tueddiadau SCWWDP 2025 i 2026.

· cryfhau cylchlythyr grant SCWWDP 2026 i 2027  i annog awdurdodau lleol i rannu gwybodaeth am gyllid lleol ychwanegol fel rhan o’u hadroddiadau SCWWDP.
Total Spend	
2022/2023	2023/2024	2024/2025	12475258.369999999	12694344.42	12755886.4	


Value £	[CATEGORY NAME]
[VALUE] / 59.9%
[CATEGORY NAME]
[VALUE] / 25.6%
[CATEGORY NAME]
[VALUE] /14.5%

Grant SCWWDP (70%)	Cyllid cyfatebol gan awdurdodau lleol (30%)	Cyllid ychwanegol gan awdurdodau lleol	7640051	3261951	1853884.3999999997	Percentage	Grant SCWWDP (70%)	Cyllid cyfatebol gan awdurdodau lleol (30%)	Cyllid ychwanegol gan awdurdodau lleol	0.59894316713262674	0.25572123313986239	0.14533559972751087	
% SCWWDP	
Staff cyflwyno	Rheoli a gweinyddol	Blaenoriaethau cenedlaethol	Blaenoriaethau eraill	0.47315248428683099	0.23330857488376905	0.26258483533574839	1.3856431139895223E-2	% Cyffredinol	
Staff cyflwyno	Rheoli a gweinyddol	Blaenoriaethau cenedlaethol	Blaenoriaethau eraill	0.43554754375987542	0.22103758152001102	0.25740911270580147	4.4333325201140077E-2	



SCWWDP	
Staff cyflwyno	Rheoli a gweinyddol	5158309.33	2543530.5499999998	Cyllid ychwanegol gan awdurdodau lleol	
Staff cyflwyno	Rheoli a gweinyddol	397485.66	275999.73	



Total Spend	[VALUE] (1.7%)
[VALUE] (36.3%)
[VALUE] (4.2%)

SCWWDP	Cyllid ychwanegol gan awdurdodau lleol	Cyffredinol	186399.95	345169.94	531569.89	


SCWWDP	
Adeiladu gweithlu sy’n barod yn ddigidol	Addysg a dysgu rhagorol	Dyfarniadau cymhwyso ac ôl-gymhwyso mewn gwaith cymdeithasol	Arweinyddiaeth ac olyniaeth	Cyflenwad a siâp y gweithlu	Blaenoriaethau eraill	161192.53	1266534.25	1104636.8999999999	182359.54	147977.18	151062.84	Cyllid ychwanegol gan awdurdodau lleol	
Adeiladu gweithlu sy’n barod yn ddigidol	Addysg a dysgu rhagorol	Dyfarniadau cymhwyso ac ôl-gymhwyso mewn gwaith cymdeithasol	Arweinyddiaeth ac olyniaeth	Cyflenwad a siâp y gweithlu	Blaenoriaethau eraill	1432	243067.27	118486	18679.87	39115.86	414448.02	



SCWWDP	
Adeiladu gweithlu sy’n barod yn ddigidol	Addysg a dysgu rhagorol	Dyfarniadau cymhwyso ac ôl-gymhwyso mewn gwaith cymdeithasol	Arweinyddiaeth ac olyniaeth	Cyflenwad a siâp y gweithlu	Blaenoriaethau eraill	1.4785589839370786E-2	0.11617446502027792	0.10132422466992759	1.6727160754510962E-2	1.3573395051661153E-2	1.3856431139895223E-2	Cyffredinol	
Adeiladu gweithlu sy’n barod yn ddigidol	Addysg a dysgu rhagorol	Dyfarniadau cymhwyso ac ôl-gymhwyso mewn gwaith cymdeithasol	Arweinyddiaeth ac olyniaeth	Cyflenwad a siâp y gweithlu	Blaenoriaethau eraill	1.2748979169334715E-2	0.11834548165935375	9.5886938911591432E-2	1.5760520570330575E-2	1.4667192395190974E-2	4.4333325201140077E-2	



SCWWDP	
Adeiladu gweithlu sy’n barod yn ddigidol	Addysg a dysgu rhagorol	Dyfarniadau cymhwyso ac ôl-gymhwyso mewn gwaith cymdeithasol	Arweinyddiaeth ac olyniaeth	Cyflenwad a siâp y gweithlu	Blaenoriaethau eraill	-0.18808626590319061	-9.3906707780703508E-2	-3.6486385765805006E-2	-6.2365789324846092E-2	0.241513033702209	-0.11540254546828016	Cyllid ychwanegol gan awdurdodau lleol	
Adeiladu gweithlu sy’n barod yn ddigidol	Addysg a dysgu rhagorol	Dyfarniadau cymhwyso ac ôl-gymhwyso mewn gwaith cymdeithasol	Arweinyddiaeth ac olyniaeth	Cyflenwad a siâp y gweithlu	Blaenoriaethau eraill	-0.9180027485112231	-8.7315662972344388E-2	-0.48411900190267199	0.247486977427541	1.0273587643827098	0.69857813433220894	



2024/2025	
Statudol	Gwirfoddol	Preifat	Arall	Cyfanswm	102164	3552	20109	8701	134526	2023/2024	
Statudol	Gwirfoddol	Preifat	Arall	Cyfanswm	102907	2510	19416	10336	135169	2022/2023	
Statudol	Gwirfoddol	Preifat	Arall	Cyfanswm	124331	2870	25168	8174	160543	



2024/2025	
Statudol	Gwirfoddol	Preifat	Arall	Cyfanswm	88.713245370189114	62.10585585585585	79.064100651449593	82.335363751292959	86.155836046563493	2023/2024	
Statudol	Gwirfoddol	Preifat	Arall	Cyfanswm	84.558873546017281	80.677290836653384	73.145859085290482	84.162151702786375	82.817066043249568	2022/2023	
Statudol	Gwirfoddol	Preifat	Arall	Cyfanswm	87.206730421214345	76.550522648083614	79.227590591226956	83.019329581600203	85.552157365939337	



Dyfarniadau galwedigaethol lefel 2 i 5	
2024/2025	2023/2024	2022/2023	2486	1889	1836	AWIF	
2024/2025	2023/2024	2022/2023	530	779	801	

